
MINUTI

THE CHAIRMAN (Onor. Jason Azzopardi):  Il-Minuti jistgħu jiġu konfermati?  L-Onor. Owen Bonnici.

ONOR. OWEN BONNICI (Segretarju Parlamentari għall-Ġustizzja):  Mr Chairman, fil-Minuti tal-laqgħa ta’ dalgħodu, fl-aħħar tat-tieni paragrafu fejn hemm:

“Saret oġġezzjoni mill-Membri tan-naħa tal-Gvern għad-domanda li saret mill-istess Onor. Beppe Fenech Adami lill-Awditur Ġenerali dwar min kienu l-impjegati li ħadmu fuq ir-rapport.”

Biex inkunu iktar speċifiki naħseb irridu ngħidu li l-oġġezzjoni kienet dwar l-ismijiet tal-impjegati li ħadmu fuq ir-rapport.  

THE CHAIRMAN:  Fair enough.  Il-Minuti issa jistgħu jiġu konfermati?  (Onor. Membri: Iva)

Il-Minuti emendati tal-Laqgħa Nru. 4 u l-Minuti tal-Laqgħa Nru. 5 li saru fit-13 ta’ Awwissu 2013 u fis-26 ta’ Awwissu 2013 rispettivament, ġew konfermati.
 
RAPPORT TAL-AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN:  Nistgħu issa ngħaddu għall-item li għandna fuq l-aġenda u jmiss lin-naħa tal-Gvern.  

ONOR. OWEN BONNICI:  Sur Mifsud, jekk jogħġbok, il-Parlament wara x-xogħol kollu li għamiltu inti u t-team tiegħek fuq din il-kwestjoni, x’jista’ jitgħallem minn dak li sibt?

IS-SUR ANTHONY C. MIFSUD (Awditur Ġenerali):  Aħna, l-ikbar sodisfazzjon tagħna huwa li mal-bidu ta’ dan il-performance audit ċerti nuqqasijiet ġew realizzati u l-Korporazzjoni Enemalta ħadet corrective action – biex ngħidu hekk – mill-bidu.  Is-sitwazzjoni tjiebet tant li meta wasalna għall-exit meeting ftit kien hemm punti li ma qbilniex fuqhom, ħlief dak li semmejna dalgħodu tar-recording.  

ONOR. OWEN BONNICI:  Però t-tagħlima li għandu jieħu l-Parlament minn dan ix-xogħol kollu x’inhi?  Hemm xi ħaġa li għandna nitgħallmu aħna?  Għax inti għedtli x’kien is-sodisfazzjon tiegħek u jien dik nifhimha, naprezzaha u nirringrazzjak tax-xogħol li għamilt u li wassal biex tejjiebniha, però x’inhu dak li l-Parlament għandu jieħu lezzjoni minnu?  

IS-SUR ANTHONY C. MIFSUD:  Fl-opinjoni umli tiegħi naħseb li huwa l-importanza taż-żamma tar-records.  Illum għandna tendenza bl-informatika li għandna li nsibu kollox available fi ftit ħin, imma ħafna drabi affarijiet tal-passat mhux faċli ssibhom available.  Dak il-ħin, bis-sistemi preżenti kulħadd ikun qiegħed up-to-date, imma meta jgħaddi ftit tas-snin ma ssibx dik l-informazzjoni li qabel bis-sistema manwali ta’ reġistrar ta’ files, kont issibhom.  Pereżempju l-OPM, jekk tistaqsi għal file tas-Sette Giugno, tista’ issib il-file filwaqt li jekk tistaqsi għal file ta’ tliet snin ilu ma nafx issibux.  Ma jfissirx li għandna noqogħdu niktbu kollox, imma affarijiet ta’ ċerta portata, bħal Minuti, għandhom jinżammu.

ONOR. OWEN BONNICI:  U għalfejn għandhom jinżammu, Sur Mifsud?

IS-SUR ANTHONY C. MIFSUD:  Jinżammu biex jekk wieħed wara ċertu żmien ikun irid jara kif saru ċerti affarijiet, ikun hemm bil-miktub għax jekk aħna ma nsibux kollox bil-miktub...  Anke Minuti tal-Kabinett hemm tas-snin kollha.  Dan l-aħħar irrealizzajna li għad għandna bil-mitkub affarijiet ta’ żmien il-Kavallieri.  Allura, fil-ġurnata tal-lum m’għandniex ikollna dawn ir-records?

ONOR. OWEN BONNICI:  U f’dan il-każ għalfejn taħseb li ma nżammux dawn ir-records?

IS-SUR ANTHONY C. MIFSUD:  Jien naħseb li l-iktar raġuni li ma nżammux hija għax forsi fil-ħajja mgħaġġla tal-lum li wieħed joqgħod jagħmel Minuti formali u jiġu kkonfermati u approvati, hawn min isib li hija ta’ xkiel.  Il-ħajja tal-lum tant hija mgħaġġla llum li hawn min jaħseb, fl-opinjoni tiegħi personali ta’ traditional civil servant li naħseb li dawk il-proċeduri huma validi...

ONOR. OWEN BONNICI:  Jiġifieri inti qed tgħidli li l-FPC, meta jkunu qegħdin jinnegozjaw kwestjonijiet ta’ miljuni ta’ ewro, kif rajna dalgħodu, ma għamlux il-Minuti għax il-ħajja mgħaġġla?

IS-SUR ANTHONY C. MIFSUD:  Jien ma nafx x’kienet ir-raġuni tagħhom imma naħseb...  Imbagħad kif bdejna l-audit, tant irrealizzaw u bdew jinżammu.

ONOR. OWEN BONNICI:  Mill-investigazzjonijiet li għamiltu, wżajtu kliem iebes ħafna, pereżempju għedtu “at best” din il-prattika tħalli ħafna l-affarijiet a desiderare.  Minn dawn l-investigazzjonijiet kollha li għamilt, liema hija l-iktar ħaġa li fil-fehma tiegħek qed tgħid li hija inaċċettabbli?

IS-SUR ANTHONY C. MIFSUD:  Aħna, l-iktar li nikkonfondu meta ma nkunux nistgħu nsegwu dak li huwa msejjaħ audit trail.  Jekk neħlu u nieqfu x’imkien nikkonfondu.

ONOR. OWEN BONNICI:  U meta tallaċċja dan ma’ dan il-każ?

IS-SUR ANTHONY C. MIFSUD:  F’dan il-każ kien in-nuqqas ta’ Minuti li lilna fixkilna fl-audit trail.

THE CHAIRMAN:  L-Onor. Justyne Caruana.

ONOR. JUSTYNE CARUANA:  Kif nifhimha jien, kull Kumitat, hu x’inhu, l-aktar ħaġa bażika li tista’ tagħmel hija li jkollok laqgħa u jittieħdu l-Minuti.  Pereżempju, klabb tal-għasafar, tal-boċċi, tal-futboll, tal-banda, kollha konna f’dawn it-tip ta’ kumitati, u nafu li dak huwa proċess bażiku.  Fil-kuntest li dan mhuwiex xi kumitat ta’ affarijiet żgħar imma affarijiet ta’ ċerta portata, fil-kuntest ukoll li kienu jsiru dealings ta’ mijiet ta’ miljuni, ma jinkwetakx il-mod ta’ kif kienu qed...?  Mhux sempliċement tgħid li din hija amministrazzjoni ħażina, imma l-uffiċċju tiegħek ma jinkwetahx il-mod ta’ kif kienu qed jiġu ndirizzati dawn il-laqgħat fejn lanqas Minuti ma jinżammu, ma tistgħux tgħidu l-awtur tagħhom min huwa, miktubin bl-idejn li lanqas tistgħu tgħidu min kitibhom?  Ma jinkwetakhomx dan?

IS-SUR ANTHONY C. MIFSUD:  Tinkwetana u rripetejnih diversi drabi fir-rapport tagħna dan l-inkwiet tagħna għal rigward ta’ nuqqas ta’ Minuti miżmuma mhux kif suppost.

ONOR. JUSTYNE CARUANA:  Iva, imma tinkwetak għas-sempliċi fatt li għax speċi hija xi ħaġa bażika li ma saritx?  Jew għax forsi tista’ tkun setgħet wasslet għal affarijiet oħra?

IS-SUR ANTHONY C. MIFSUD:  Jien, kif għedt diġà, ma konniex qegħdin nagħmlu investigazzjoni imma analisi tas-sistema u bħala system analysis sibna dawk in-nuqqasijiet li semmejna.  Dak kien l-iskop tagħna; m’għamilniex investigazzjoni imma għamilna analisi.

ONOR. OWEN BONNICI:  F’paġna 11 tar-rapport hemm hemm il-konklużjonijiet tal-uffiċċju tiegħek u f’paragrafu numru 8 qed tagħmlu dan l-istatement:

“Enemalta’s fuel procurement function was effectively operating in a policy vacuum.”.

Imbagħad tgħidu li din il-ħaġa undermines the fundamental principles of good governance.  Fil-paragrafu ta’ wara, jiġifieri paragrafu 9, tgħidu hekk:

“Once again, NAO considers this situation...”,

din tal-kwestjoni ta’ record keeping

“...as indicative of the significant shortcomings in terms of the Corporation’s adherence to the principles of good governance, accountability and transparency.”

Imbagħad fl-aħħar parti tal-paragrafu 11 tgħidu hekk:

“Besides being handwritten and mostly undecipherable, these minutes also lacked a basic record of Committee members present.  NAO fails to comprehend how decisions worth hundreds of millions of Euro could have been subject to this abysmal level of record-keeping and documentation, in blatant violation of the principles of management, good governance, accountability and transparency.”.

Hawnhekk il-kliem li qed tużaw huwa qawwi ħafna, blatant violation, abysmal level.  Naħseb li dan huwa kliem li tista’ tuża fil-konfront ta’ kif wieħed imexxi l-affarijiet.

IS-SUR ANTHONY C. MIFSUD:  Dik hija d-deskrizzjoni tas-sitwazzjoni li sibna meta bdejna.  Aħna, kif diġà għedt, is-sodisfazzjon tagħna hija li kif bdejna, il-Korporazzjoni ħasset li għandha tagħmel titjib u t-titjib bdew mill-bidu tal-assignment tagħna.

ONOR. OWEN BONNICI:  Imma jekk kien hemm abysmal level of record-keeping, allura qisu ma ġara xejn?  Il-fatt li kien hemm record-keeping b’mod abysmal, nerġa’ ngħid, allura għax biddlu dik il-ħaġa, għedna all right u daqshekk.  Xi tip ta’ raġuni għalfejn kienet tintuża din is-sistema, jekk staqsiex l-NAO għaliex kienet tintuża, jekk kienx hemm xi skop għalfejn dawn il-Minuti ma kenux jittieħdu, dawn id-domandi kollha ġew magħmula min-naħa tagħkom?

IS-SUR ANTHONY C. MIFSUD:  Aħna staqsejna għas-sitwazzjoni kif kienet u tawna dik l-informazzjoni.  Meta rajna l-informazzjoni sibna li kien hemm dawn in-nuqqasijiet.  Irrimedjaw mill-bidu billi bdiet titjieb is-sistema ta’ record-keeping u minn hemmhekk baqgħet titjieb.  Aħna, biex ngħidu hekk, is-sodisfazzjon tagħna huwa li s-sistema tjiebet.

IS-SUR KEITH MERCIECA (Head Special Audit and Investigations, NAO):   Forsi m’iniex qed nifhem mija fil-mija l-punt li qed tagħmel, Onor. Bonnici, però, aħna hawnhekk irrapurtajna stat ta’ fatt, il-fatt li ma kienx hemm Minuti u l-fatt li dawn kienu pprovduti lilna daqs li kieku kienu Minuti, deherilna li jistħoqqlu dan it-tip ta’ kliem.  Oltre minn hekk, inħoss li nkunu qisu qed nikkumentaw fuq xi ħaġa li ma rajniex.  Aħna ħarisna lejn dan il-kumitat mill-perspettiva ta’ governanza u minn perspettiva tal-affarijiet kif suppost isiru biex ikun hemm accountability u transparency.  Iktar minn hekk wieħed ikun qed ikun presumptive biex jgħid li...  Aħna ppreżentajna l-fatti kollha u l-fatti huma ċari.  Il-kliem tagħna mhuwiex ambigwu imma huwa ċar ħafna, però iktar minn hekk ma naħsibx li nistgħu nikkummentaw.

ONOR. OWEN BONNICI:  Għax imbagħad jekk immorru fuq paragrafu 16 – kont se nħalliha għal iktar tard imma bilfors irrid insemmiha – fejn qed jitkellem dwar fuel procurement policy guidelines li ma ġewx obduti fi stadju partikolari tat-tender process.  Imbagħad l-aħħar sentenza tgħid:

“Under the assumption that MITA’s data is accurate and complete, NAO’s concern in this regard relates to the fact that such failures in terms of adherence to the aforementioned Policy raises doubts as to the integrity of submitted bids.”.

Hawnhekk issa dħalna fl-ambitu ta’ li qed nistaqsu dwar l-integrità tal-bids u l-awards li ġew sottomessi.  Dawn huma bids u awards ta’ kuntratti u procurement li jitla’ għal miljuni kbar, kif semmejna dalgħodu.  Jien, meta ndikajt ftit qabel l-aġġettivi li ntużaw mill-NAO, imbagħad adirittura din li fil-fehma tiegħi hija aktar qawwija, saħansittra hemm dubju dwar l-integrità tal-bids qed naraw li l-portata hija kollossali.  Ikollok kunsill lokali li ma jimxix mija fil-mija % mar-regoli – kellna sindki li rriżenjaw għax it-tifla użat il-laptop tal-kunsill biex tidħol fuq Facebook –  nagħmlu plejtu, imbagħad ikollok xi ħaġa bħal din fejn il-kummenti huma qawwijin ħafna...  Jien ma naħsibx li allura nistgħu nibqgħu fil-livell fejn ngħidu li ġbidnilhom l-attenzjoni u issa kuntenti li dawn l-affarijiet inbiddlu.

IS-SUR ANTHONY C. MIFSUD:  Aħna dubju kellna, mhux ċertezza.

IS-SUR CHARLES DEGUARA (Deputat Awditur Ġenerali):  Nixtieq ngħid ukoll li meta noħorġu rapport ta’ dan it-tip, kif dejjem għamilna fil-każ fil-passat, l-NAO m’għandux poteri eżekuttivi, nistgħu għada pitgħada, kif minn xi daqqiet għamilna, nagħmlu follow-up report biex naraw ir-rakkmandazzjonijiet tagħna kemm minnhom have been taken on board.  Però nafu b’ċertezza li l-Enemalta waqqfet team kompost minn grupp ta’ persuni, anke external auditors, biex ir-rakkmandazzjonijiet tal-Awditur Ġenerali f’dan ir-rapport jittieħdu on board.  Issa ovvjament the proof of the pudding is in the eating, jiġifieri jrid jgħaddi ftit żmien biex aħna naraw minn dawn ir-rakkmandazzjonijiet jekk u kemm se jittieħdu on board.  Aħna dejjem nistgħu nirrikkmandaw, m’għandniex executive powers.  Jiġifieri kif għedt, nistgħu għada pitgħada nerġgħu nagħmlu follow-up audit, kif għamilna diversi drabi – fil-performance bħalissa bdejna wieħed fuq it-tiswijiet tat-toroq – għax dak huwa l-mod kif aħna naħdmu imma ma nistgħux ngħidu li “din” ir-rakkmandazzjoni trid issir bilfors.

ONOR. OWEN BONNICI:  Dik granted, però li qed nistaqsi jien hija jekk meta jkollok audit office li qed jgħid li procurement procedure fuq kwestjonijiet li jmissu mal-miljuni ta’ ewro fis-sena, għandhom an abysmal level of record-keeping hijiex aċċettabbli.

IS-SUR CHARLES DEGUARA:  Le, mhijiex u għalhekk ġibniha fir-rapport!

ONOR. OWEN BONNICI:  Kollox sew.  Imma mbagħad what’s next?  

IS-SUR CHARLES DEGUARA:  Issa aħna għandna din l-informazzjoni li l-bord tal-Enemalta ħatar grupp ta’ persuni biex jesegwixxu u jimplementaw ir-rakkmandazzjonijiet, naħseb li l-PAC għandu mandat u anke dover li jindgada fuq dawn ir-rakkmandazzjonijet tar-rapport tagħna, imma aħna bħala NAO il-liġi ma tagħtiniex dan il-poter eżekuttiv biex dawn ir-rakkmandazzjonijiet jittieħdu bil-forza.

ONOR. OWEN BONNICI:  Jiġifieri d-domanda ta’ jekk dan l-abysmal level of record-keeping sarx bi traskuraġni, sarx għaliex litteralment ma kellhomx il-ħin u m’għamluhx, jew sarx għal raġunijiet li imbagħad imorru fuq il-kamp personali ta’ malamministrazzjoni kbira, ma ssirx?

IS-SUR CHARLES DEGUARA:  Skużani, imma jekk nikkummenta nkun biss qed nispekula biss, xejn iktar għax m’għandniex provi.

ONOR. OWEN BONNICI:  Sur Deguara, ipprova ifhem ftit lili.  Aħna qegħdin fil-PAC niddiskutu rapport tal-Awditur Ġenerali li qed jgħid li fejn jidħol il-fuel procurement – li kif għedna dalgħodu huwa kbir fl-ammont u l-impatt li jħalli fuq is-soċjetà huwa enormi tant li mingħajr l-Enemalta Malta tmut, qed nikkwota lill-Awditur Ġenerali – sab  “abysmal level of record-keeping” u “raises doubts as to the integrity of submitted bids”...

IS-SUR CHARLES DEGUARA:  Concern qawwi.  

ONOR. OWEN BONNICI:  U nieqfu hemm?  Sur Mifsud, jien fhimtu l-punt li eventwalment l-affarijiet tjiebu u hija ħaġa tajba u nirringrazzjak, imma...

IS-SUR KEITH MERCIECA:  Ħa nagħmel punt ta’ kjarifika għax qed nitkellmu fuq żewġ affarijiet separati.  Forsi tistgħu taprezzaw li l-iktar ħaġa diffiċli għal team ta’ awdituri li għamel audit tagħha huwa proċess jew xi ħaġa li ma jkun hemm l-ebda tip ta’ dokumentazzjoni dwarha.  U hawnhekk qed nagħmel riferenza għal “abysmal level of record-keeping”.  Jiġifieri hemmhekk litteralment hija l-iktar ħaġa diffiċli għax m’għandek l-ebda informazzjoni fuq xiex taħdem. 

ONOR. OWEN BONNICI:  Jekk jogħbok, Sur Mercieca, ninsew għal mument it-tieni waħda mbagħad niġu għaliha u nibqgħu fuq l-abysmal level of record-keeping.  Mela s-sempliċi fatt li fil-fuel procurement kien hemm an abysmal level of record-keeping, ma tikkomportax konsegwenzi?  Kieku din jagħmilha politiku din...

IS-SUR ANTHONY C. MIFSUD:  Nerġa’ nirrepeti li għedna dalgħodu li dan kien performance audit u mhux investigation.  Inżid ma’ li qal id-Deputat Awditur Ġenerali, apparti dak il-kumitat li twaqqaf biex jaraw, waqqfu an internal audit section – safejn nafu aħna għall-ewwel darba fl-Enemalta – sabiex jaraw internament l-affarijiet jiġu awditjati kif suppost.  Jiġifieri qed ikun hemm titjib kontinwu.  U dan huwa s-sodisfazzjon tal-uffiċċju tagħna; li naraw ċerti rakkmandazzjonijiet jittieħdu on board.

ONOR. OWEN BONNICI:  Dik granted u hija ħaġa importassima, però dak li sar,sar.  Allura għaliex wara kien hemm titjib għalaqna l-kapitlu?  Dak l-abysmal record sar – ma nafx jekk iniex qed ninftihem, forsi rrid inkun aktar ċar – għax b’kumbinazzjoni kulħadd f’daqqa waħda sar mgħaġġel u ma jlaħħaqx mal-ħajja u allura l-Minuti ma sarux?  Jew sar għax kien fl-interess li ma jsirux?  Qed nagħmel domanda jien.  Naturalment jien nifhem li l-għodod tagħkom huma limitati, imma jien bħala ċittadin, iffaċċjat b’din l-istqarrija tal-Awditur Ġenerali fejn qed jgħid “abysmal level of record-keeping” ta’ fuel procurement which runs into millions...    

ONOR. JUSTYNE CARUANA:  Abbinata wkoll mar-raising of doubts.  Jiġifieri l-livell ta’ record-keeping, kif qed tallaċċjawh mal-frażi l-oħra li “raises doubts as to the integrity of submitted bids” u anke ma’ dak li qed tgħidu wkoll f’paġna 12 dwar l-għażliet li saru?

ONOR. LUCIANO BUSUTTIL:  Forsi jekk nista’ nżid ma’ dan kollu. F’dak il-paragrafu fejn qed tgħidu “raises doubts as to the integrity of submitted bids”.  L-ewwel nett tajjeb li nispjegaw x’ridtu tgħidu biha “raises doubts”.  Apparti minn hekk, meta kellna dan il-lack enormi fejn jidħol record-keeping, nimmaġina li kien hemm persuni, fosthom iċ-Chairman tal-FPC tal-Enemalta, fejn allura nimmaġina li fil-board meetings jieħu Minuti, ma ħassejtux tistaqsuh għalfejn ma kenux jieħdu l-Minuti bl-istess mod formali kif kienu jagħmlu fil-laqgħat tal-bord?  U l-fatt li hemm din id-differenza li l-istess persuni jaħdmu b’mod f’bord, imbagħad fil-FPC jaħdmu b’mod differenti, ma ġġegħelkomx tagħmlu l-istess raises doubts jekk hemmx Minuti oħrajn li effettivament forsi ma ingħatawkomx jew dokumenti oħrajn li setgħu kienu konvenjentament jilagħbuha li hemm negliġenza milli li jista’ jkun hemm xi ħaġa li tista’ tinkriminahom?

IS-SUR KEITH MERCIECA:  Kif semmejt fil-laqgħa ta’ dalgħodu, aħna għamilna l-mistoqsijiet tagħna lis-CFO li imbagħad għadda t-talba tagħna liċ-Chairman.  Id-dokumenti ġew kollha f’daqqa, jiġifieri aħna assumejna li dawk kienu d-dokumenti kompluti li jikkorrispondu mal-Minuti tal-FPC.  F’moħħna ma hemm l-ebda dokumentazzjoni oħra li naħsbu li tista’ tissuplixxi x-xogħlijiet tal-FPC.

Biex immur lura għall-punt li semmiet qabel l-Onor. Caruana, fil-verità qisu qed naqbdu żewġ affarijiet li mhumiex totalment relatati u ngħaqqduhom flimkien.  Kif semma l-Awditur Ġenerali dalgħodu, l-FPC għadda minn tliet fażijiet distinti; l-ewwel fażi mill-2008 sal-2009 fejn ma kien jinżamm l-ebda rekord organizzat, fil-perjodu tan-nofs kienet tinżamm tabella u lejn l-aħħar, fl-2010 u l-2011 inħolqot il-fuel procurement policy.  Huwa biss meta nħolqot il-fuel procurement policy fl-2011 li aħna stajna naraw l-integrità tal-bids sottomessi u mhux fl-2008 fejn kien hemm “an abysmal record-keeping”.  Jiġifieri ma rridux inħalltu ż-żewġ affarijiet f’daqqa għax ma nkunux...  (Interruzzjonijiet)  Tal-integrity of bids.  Bażikament is-sistema taħdem hekk; il-FPC għandhom a generic email account li jaċċessawh biss meta jiltaqa’ l-kumitat, iċ-Chairman tal-kumitat iċempel lill-call centre tal-MITA u l-MITA jibagħtulhom password biex jattivaw l-accounts.  Irrid ngħid hawnhekk l-password hija sigrieta u ħadd ma jkollu aċċess għall-account.  Aħna kkonfermajna li dan il-proċess huwa minnu min-naħa tal-Enemalta, imbagħad staqsejna lill-MITA biex jipprovdulna l-logs tal-calls tar-requests kollha li daħlu għandhom biex jattivaw dan l-account, kemm-il darba saru, meta saru, fi x’ħin saru u d-dettalji kollha.  Aħna stajna nħarsu biss lejn seba’ FPC meetings għax il-policy came into effect f’Mejju 2011 u minn Mejju 2011 sal-aħħar 2011 saru seba’ laqgħat taħt dan l-arranġament.  Allura ħarisna biss lejn dawn is-seba’ laqgħat u minn dawn is-seba’ laqgħat, f’erba’ drabi minnhom, ma kien hemm ebda evidenza min-naħa tal-MITA, assuming li l-informazzjoni li żżomm il-MITA hija tajba, li tindika li l-Enemalta fil-fatt ikkuntattjawhom.

ONOR. LUCIANO BUSUTTIL:  Jiġifieri l-password baqgħet l-istess u kulħadd kellu aċċess għaliha għax ma nbiddlitx?

IS-SUR KEITH MERCIECA:  Jista’ jagħti l-każ.

IS-SUR CHARLES DEGUARA: Nispekulaw qegħdin; jista’ jkun li kien hemm persuna waħda li kellha aċċess, jista’ jkun li kulħadd kellu aċċess; jista’ jkun mitt xenarju.

ONOR. LUCIANO BUSUTTIL: U dan ma tistax tgħidu għax m’hemmx record-keeping ta’ dawn l-affarijiet.

ONOR. JUSTYNE CARUANA:  Però f’paġna 12, fl-aħħar paragrafu, m’intomx qed tirreferu għall-MITA password imma qed tirriferu għar-record-keeping:

“...  poor record-keeping and documentation...”

Imbagħad iktar ‘l isfel fil-paragrafu qed tgħidu li minħabba li ma kienx hemm l-availability u l-limitations tar-record-keeping, kien hemm implikazzjonijiet oħrajn li jimpinġu fuq id-decision process.  Jien dik l-iktar li xtaqt nifhem x’wassalkom biex tagħmlu din it-tip ta’ dikjarazzjoni on the basis of tal-abysmal level of record-keeping li qed tgħidu aktar qabel fl-istess paġna.

IS-SUR KEITH MERCIECA:  Prior to May 2011?

ONOR. JUSTYNE CARUANA:  Iva, prior to May 2011.
IS-SUR KEITH MERCIECA:  Però ma fhimtx il-mistoqsija tiegħek.

ONOR. JUSTYNE CARUANA:  Fl-ispjegazzjoni li inti għadek kemm tajt għedtilna fuq il-MITA accounts u dik se niġu għaliha, però jien għadni qabel il-MITA account.  F’paġna 12 tar-rapport qed titkellmu mhux fuq il-MITA account, imma fuq record-keeping u qed tgħidulna li s-sistema ta’ poor record-keeping waslet fi stadju fejn ġew awarded bids pereżempju mingħajr ma kellkom ir-raison d’etre warajha.  Fuq dik qed nistaqsi jien u r-rilevanza ovvjament tal-livell ta’ record-keeping li qed issejħulha “abysmal”.  Jiġifieri hemm konnessjoni u konnessjoni sew.  Mhux hekk?  U l-effetti huma kif qed tgħidu hawnhekk.  Forsi tistgħu tispjegawlna iktar u aħjar.

IS-SUR KEITH MERCIECA:  Min-naħa tiegħi m’hemm xejn oltre li stajna nagħmlu apparti li ngħidu l-fatti kif inhuma.  Għamilna rakkmondazzjoni lill-PAC dwar l-istat tal-Minuti kif kienu jinżammu min-naħa tal-Enemalta.  

ONOR. JUSTYNE CARUANA:  Iva, però hawnhekk qed titkellmu fuq id-decision process tal-FPC.  Il-fatt li ma hemm l-ebda record-keeping ta’ kif l-FPC waslu għad-deċiżjoni tagħhom biex jagħżlu bidder u mhux ieħor, qed tqajjmu dubji dwaru.  Hux hekk?

IS-SUR KEITH MERCIECA:  Dażgur, għax hemm diversi fatturi li l-FPC jevalwa meta jkun qed jieħu deċiżjoni fuq jekk hux ħa jagħti tender lill-bidder “A” jew bidder “B”.  Pereżempju, hemm il-prezz attwali tal-plus, jiġifieri l-premium plus jew minus tal-Platts price, hemm ukoll jekk dan hux se jagħtihom xi kundizzjonijiet tajbin oħrajn ma’ dak li għandu x’jaqsam mas-supply, mas-security stock.  Fil-każ ta’ pre-2011, fit-tieni perjodu meta l-affarijiet tjiebu kellek sempliċement tabella bil-lista tal-bidders min huma u d-dettalji tal-bids tagħhom u wieħed kellu jassumi li dawn qed jagħżlu l-irħas offerta, imma ma kien hemm l-ebda spjegazzjoni ta’ kif il-kumitat x’weighting qed jagħti lil diversi citeria li qed jaġġudika fuqhom, wisq iktar fl-ewwel perjodu fejn sempliċement hemm in-notamenti li bażikament lanqas biss tista’ taqrahom aħseb u ara kemm tista’ tifhem il-mod kif qed jaġġudikaw u liema weight għandu imur għal liema citeria u l-mod kif qed iqabblu t-tenders flimkien.

ONOR. OWEN BONNICI:  Sur Mifsud, f’investigazzjoni oħra li għamilt int u li għandha x’taqsam mal-Enemalta u anke fl-istess perjodu, kont għedt li sibt id-duħħan iżda mhux in-nar.  Wara dawn in-nuqqasijiet kollha li rajt u li qed nitkellmu dwarhom issa, qed tara li hemm duħħan anke f’dan il-każ?

IS-SUR ANTHONY C. MIFSUD:  Mill-findings tagħna ma nistax ngħid hekk.

ONOR. OWEN BONNICI:  X’tista’ tgħid jiġifieri?

IS-SUR ANTHONY C. MIFSUD:  Li kien hemm record-keeping ineżistenti u li l-Korporazzjoni ħadet passi immedjati biex tibda tirranġa s-sistema ta’ record-keeping li kien hemm.

ONOR. OWEN BONNICI:  Jien ftit żbalordit, ħa nkun onest, għax qed nisimgħu hawnhekk kliem hawnhekk ta’ “abysmal record-keeping”, qed nitkellmu fuq bids li “raises doubts as to the integrity” u allura jien, li qed naqra dan ir-rapport, qed nifhem li at best kien hemm nuqqas ta’ trasparenza akut.  At best!  U allura, ladarba kien hemm dawn il-fatturi – huwa tajjeb li tgħid għall-grazzja tal-Bambin li l-affarijiet tjiebu, li hija ħaġa tajba, granted u nirringrazzjakom tax-xogħol li għamiltu biex dan wasal biex isir – li ġara fil-perjodu fejn it-trasparenza kienet ineżistenti, wieħed ma daħalx f’iktar dettall biex jara għaliex kien hemm dan in-nuqqas ta’ trasparenza u x’seta’ kien hemm fil-kuntest tal-fatturi l-oħrajn kollha li kulħadd jaf x’inhuma?

IS-SUR CHARLES DEGUARA:  Jien naħseb li essenzjalment, meta qed tagħmel performance audit bħal dan trid tara x’inhu x-xogħol prinċipali tal-awditur involut u x’inhi l-iżjed ħaġa importanti.  Jaqbad sistema hi x’inhi, f’dan il-każ kienet is-sistema tax-xiri ta’ żejt, ifittex evidenza u fuq bażi ta’ dik l-evidenza jiċċertfika jew le kemm dik is-sistema fl-opinjoni tiegħu hija effiċjenti u effettiva.  Fil-qofol dan huwa x-xogħol.  Issa, dak li kien qed jgħid is-Sur Mercieca huwa li minħabba n-nuqqas ta’ dokumentazzjoni, l-uffċiċju tagħna, mhuwiex f’pożizzjoni jiċċertfika li dawn l-affarijiet saru sew.  M’aħniex qed ngħidu li sar ħażin żgur jew sar tajjeb żgur imma qegħdin ngħidu li minħabba dan in-nuqqas ta’ dokumentazzjoni...  Għax fl-aħħar aħna bħal San Tumas, jekk ma jkunx hemm evidenza...   Jien nifhem – u din hija opinjoni personali tiegħi – li r-rapport intbagħat lill-pulizija biex jinvestigaw bl-għodda li għandhom li hija differenti minn tagħna, effettivament minħabba dawn l-issues.  Ma naħsibx li ntbagħat għand il-pulizija hekk.  Aħna kkummentajna fuq l-istat ta’ fatt, kif sibna l-fatti.  Jekk sibna dokumenti, eżaminajnihom, ħadna kopja tagħhom u rriproduċejnihom.  Dak huwa stat ta’ fatt.  Minn dak l-istat ta’ fatt ma stajniex niċċertfikaw.  Aħna għedna li ma nistgħux niċċertifikaw li din is-sistema hija fool proof, setgħet kienet u setgħet ma kenitx.  B’hekk naħseb jien – nirrepeti opinjoni tiegħi personali – ir-rapport intbagħat lill-pulizija, biex bl-għodda investigattiva tagħhom ikunu jistgħu jaraw il-kawża għaliex, il-why, ta’ dawn in-nuqqasijiet, jekk humiex amminstrattivi jew jekk kienx hemm affarijiet oħra.

ONOR. OWEN BONNICI:  L-intenzjoni wara dan in-nuqqas kollu ta’ trasparenza li huwa akut – jekk nuża dan l-aġġettiv huwa evidenti dan –....   Meta taqra r-rapport tgħid imma dan...?

IS-SUR CHARLES DEGUARA:  Il-fatt li nkludejna dawn l-affarijiet f’executive summary – li kulħadd jaf li għandha saħħa – juri kemm dan huwa ta’ inkwiet għall-Awditur Ġenerali u għall-uffiċċju tiegħu għax kieku ma kenux jitpoġġew hemm.  Fl-executive summary inti tpoġġi l-iżjed affarijiet saljenti u importanti tar-rapport.  Kif qal is-Sur Mercieca u l-Awditur, aħna tiffixna l-fatti, studjajnihom, eżaminanjihom, u għedna x’inhuma dawn il-fatti u ġibnihom quddiemkom.  Issa dawn il-fatti jidher li ntbagħtu lill-Korp tal-Pulizija, almenu kif ġie rrappurtat.  Issa where do we go from there, kif għedna, irid jgħaddi ċertu żmien, forsi intom tistaqsu lill-Enemalta x’qed isir jew ma jsirx, jekk hemm bżonn tqabbduna nagħmlu follow-up auditing.

ONOR. OWEN BONNICI:  Li l-qagħda tjiebet bis-saħħa tal-ħidma tagħkom hija granted u nirringrazzjakom ġenwinament għax imn’alla kontu intom f’din il-biċċa xogħol biex l-affarijiet jitjiebu.  Il-mistoqsija tiegħi hija dwar ir-responsabilità li għandha tintrefa’ fil-kuntest ta’ dak li għedtu intom fl-executive summary, li huwa hard hitting ħafna ħafna, fil-kuntest ta’ dak li huwa għaddej fil-qasam taż-żejt, nafu bin-nies li tressqu l-qorti, eċċ, fil-kuntest li inti għandek power station li taħdem fuq il-heavy fuel oil meta kienet dikjarata l-policy tal-Gvern ta’ dak iż-żmien li mmorru għall-gass imbagħad f’daqqa waħda din il-policy inbiddlet.  Fil-kuntest ta’ dan kollu u l-abysmal record-keeping u dan in-nuqqas ta’ trasparenza, dan il-fatt kollu ma jinkwetakomx lilkom x’seta’ ġara dak iż-żmien?

IS-SUR ANTHONY C. MIFSUD:  Iva, imma issa qiegħda tittieħed remedial action.  Fil-fatt, kif qal id-Deputat Awditur qabel, l-Enemalta qabbdu external auditors...

ONOR. OWEN BONNICI:  Dik fhimniha, Sur Mifsud.  Imma x’ġara dak iż-żmien?  Il-fatt li l-affarijiet tjiebu, ifisser allura li l-kapitlu huwa magħluq u allura jekk kien hemm nuqqasijiet, ġew prskritti?  Le.  Jien naħseb li rridu naraw għaliex saru dawk in-nuqqasijiet u jekk dawn in-nuqqasijiet kbar fuq procurement ta’ miljuni ta’ ewro jinkwetakomx bis-serjetà, tant li jwassalkom biex tgħidu li iva, hemmhekk tħossu li at best kien hemm nuqqas kbir ta’ trasparenza li jinkwieta lil kulħadd.

IS-SUR ANTHONY C. MIFSUD:  Aħna rrapurtajna lill-PAC, issa huwa sta għall-PAC li jara xi jrid jagħmel fuq dan ir-rapport.

ONOR. LUCIANO BUSUTTIL:  Kif qed naraha jien, bħala audit, li għamiltu qiskom sibtu d-duħħan però m’għandkomx l-għodda biex issibu n-nar fejn kien qed jaqbad.

THE CHAIRMAN:  Qabel ma jirrispondi s-Sur Mifsud ovvjament, nixtieq niġbdilkom l-attenzjoni li l-ħin kien ta’ 30 minuta, u s’issa diġà ħadtu 45 minuta.  Nistiedinkom sabiex, jekk jogħġobkom, tibdew tikkonkludu.

IS-SUR ANTHONY C. MIFSUD:  Aħna, peress li m’għamilniex investigazzjoni ma konniex qegħdin infittxu n-nar, aħna konna qed nieħdu snap shot tas-sitwazzjoni kif kienet u qed nirrapurtaw lilkom dak li sibna.  Issa, hemm passi oħra, kif diġà semmejna li qed jittieħdu sabiex jitranġaw is-sistemi, bħat-twaqqif ta’ internal audit section u bħat-twaqqif ta’ kumitat li qed jidħol fir-rakkmandazzjonijiet tagħna, issa minn hemmhekk, dan il-Kumitat jista’ jieħu azzjoni ulterjuri.  Il-limitu ta’ performance audit huwa dak li hu.

ONOR. JUSTYNE CARUANA:  Inkompli fuq l-aħħar domanda ma’ dak li kien qed jgħid l-Onor. Busuttil.  Inti qed tgħidilna li issa l-fatti qegħdin quddiemna, kollox sew, però mhux aħna biss hemm, hemm il-każ ukoll quddiem il-Pulizija.  Il-fatt li hemm din il-kwestjoni ta’ poor record-keeping, u anke l-konklużjonijiet tagħkom fejn qed tgħidu fuq il-raising of doubts u anke iktar qabel fuq anke l-ġustifikazzjoni tad-deċiżjonijiet li ttieħdu, huwa ġustifikat li l-każ qiegħed quddiem il-Pulizija?  Il-fatt li issa għalikom ittieħed remedial action, ifisser li dak il-ħażin li ġara, ġara u huwa kapitlu magħluq?

IS-SUR ANTHONY C. MIFSUD:  Dan il-Kumitat għajjat numru ta’ xhieda li se jkomplu jispjegaw u jwieġbu għad-domandi tagħkom.  Naħseb li at this point in time irridu nistennew li nisimgħu dawk ix-xhieda.

ONOR. LUCIANO BUSUTTIL:  Imma kien ġustifikat li jintbagħat għand il-Pulizija?

IS-SUR ANTHONY C. MIFSUD:  Dik mhijiex deċiżjoni tagħna u m’aħniex se nidħlu fiha.  Dik hija diskrezzjoni ministerjali.

THE CHAIRMAN:  Sur Mifsud, ftit punti qabel ma ngħaddi l-kelma lill-kollegi.  Dalgħodu ssemmiet din ir-risk manager tal-Enemalta li ġiet impjegata, Janice Mercieca.  Meta ġiet impjegata mill-Enemalta?  

IS-SUR KEITH MERCIECA:  Bl-amment ma ngħidlekx, ikolli bżonn niċċekkja.
THE CHAIRMAN:  Skont l-informazzjoni li għandi, però, nixtieq konferma mingħandkom, hija ġiet impjegata mal-Enemalta f’Mejju 2006 li huwa qabel l-perjodu tal-audit li qegħdin inkopru.  Xtaqt nistaqsi min kien preżenti għall-entry meeting u għall-exit meeting.  Kien hemm uħud minna li dħalna f’xulxin u ma kenitx daqshekk ċara.  

IS-SUR CHARLES DEGUARA:  Ms. Janice Mercieca u s-CFO.

THE CHAIRMAN:  Mela, kien hemm is-CFO u s-Sinjura Mercieca u nimmaġina l-uffiċjali tal-NAO, nimmaġina l-Awditur Ġenerali, id-Deputat Awditur Ġenerali tiegħu u s-Sur Mercieca.

IS-SUR KEITH MERCIECA:  U s-CCO.

THE CHAIRMAN:  Is-CCO tal-Enemalta?

IS-SUR ANTHONY C. MIFSUD:  Fl-entry meeting biss.

THE CHAIRMAN:  Fl-exit meeting ma kienx hemm.

IS-SUR ANTHONY C. MIFSUD:  Le, fl-exit meeting kien hemm dawk it-tnejn biss.

IS-SUR KEITH MERCIECA:  Bħala background information, ir-raġuni għalfejn kienu preżenti Ms Janice Mercieca u s-CFO għall-exit meeting minħabba l-fatt li l-affarijiet li riedu jiddiskutu magħna kienu iktar jirrelataw iżjed ma’ hedging milli ma’ fuel procurement.

THE CHAIRMAN:  Ħalli nieħdok ftit għal paġna 233 – dan jallaċja ftit ma’ dak li l-Onor. Membri tan-naħa tal-Gvern kienu qegħdin jistaqsu – fuq paragrafu 4.2.26 fejn qed jgħid:

“...the deals closed were favourable (that is, below the established tariff)...”

Però il-concern tal-NAO huwa:

“...once again around the issue of inadequate documentation.”

Jekk qed nifhem sew, u din qisha toħroġ anke minn partijiet oħra tar-rapport, il-concern, u tajjeb li ovvjament iqum dan il-concern u wieħed irid jistaqsi għalfejn kien hemm dak in-nuqqas ta’ dokumentazzjoni, xorta waħda kien hemm favourable outcomes.  Fil-fatt, kif anke tkellimna dalgħodu, kien hemm net gains ta’ €19 miljun fl-audit period, mingħalija €18.6 miljun fuq il-crude hedging u fuq il-forex mingħalija xi €744,000.  Jiġifieri kien hemm net gains, favourable.  Allura, meta tagħsar, jien qed nifhem sew, iva, imħassbin, mhux tajjeb, mhux record-keeping tajjeb li m’hemmx minuti miżmumin tajjeb u m’hemmx dokumentazzjoni kompluta, però fl-istess waqt l-outcome kien wieħed favorevoli.  Kien hemm il-qligħ u ma kienx hemm telf.  Korrett jew le?

IS-SUR ANTHONY C. MIFSUD:  Iva, qed tintrepeta tajjeb; kien hemm outcome pożittiva.

THE CHAIRMAN:  Jien inħobb il-preċiżjoni u nixtieq li min jirraportana jkun preċiż ukoll.  Forsi fhimt ħażin jien, fil-każ nassumi r-responsabilità jien.  Meta konna qegħdin nitkellmu, u intom ikkummentajtu fuq il-bżonn, il-parir tagħkom, li t-telefonati jkunu recorded, jiġifieri t-telefonati fejn ikun hemm in-negozjati għaddejjin ikunu recorded, intom ġustament għedtu li din hija rakkmandazzjoni li ma kenitx qiegħda ssir fil-passat u anke issa, sa xahar u nofs ilu, niftakar staqsa l-Onor. Fenech Adami, għidtlu li kienet s-sitwazzjoni u għadha s-sitwazzjoni.  Fhimt sew jien jew fhimt ħażin?  U ngħidlek għalfejn qed nistaqsi.  Veru li inti m’intiex se twieġeb għall-media u m’intiex answerable għall-media imma peress li hawn title ta’ The Times online fejn qed tgħid “Corporation was against recording oil trading phone calls” tagħti l-impressjoni li hija xi ħaġa tal-passat li ġiet rimedjata issa.  Qed nifhem sew li kienet xi ħaġa tal-passat però għadha preżenti sal-lum?

IS-SUR ANTHONY C. MIFSUD:  Iva, hekk hu. Almenu sal-aħħar li ltqajna mal-Enemalta.

THE CHAIRMAN:  U meta kien dan?

IS-SUR ANTHONY C. MIFSUD:  Fl-exit meeting.

THE CHAIRMAN:  Nofs Lulju.  Grazzi.  Immorru, jekk jogħġbok, għal paġna 286, paragrafu 4.6.4.  Dan huwa paragrafu li jibda jitkellem b’ċerta enfasi fuq “undue interference by the Minister”.  Jien din nixtieq li niċċaraha ftit ħalli nifhem fejn tibda u tispiċċa r-responsabilità, fejn jibda d-dritt u fejn jibda d-dmir.  Dan il-paragrafu qiegħed jagħti x’jifhem allura li l-Ministru iva huwa politikament responsabbli, però m’għandux jagħti policy direction?

IS-SUR ANTHONY C. MIFSUD:  Dejjem għandu jagħti policy direction  imma mhux li jidħol f’ċertu livell ta’ dettall.

THE CHAIRMAN:  Dettall bħal xiex?

IS-SUR KEITH MERCIECA:  Il-punt li qed nagħmlu hawnhekk aħna huwa li l-irwol tal-Ministru huwa at policy stage.  Jiġifieri l-interface bejn il-Ministeru u l-Korporazzjoni issir at policy level.  Fl-opinjoni tagħna, jiġifieri m’hemm xejn cast in stone, l-istrateġija tal-hedging tal-Enemalta, li titlob kompetenza assoċċjata mal-hedging, għandha tiġi stabilita mir-RMC li naħseb li huwa l-mira fundamentali li għalih huwa stabbilit il-Kumitat.

THE CHAIRMAN:  Jien inkun ġust magħkom jew le jekk nagħmel l-argument li – u se nidħlu fiha f’iktar dettall – minkejja li kien hemm din l-interferenza mhux debita, undue interference, xorta waħda kien hemm favourable outcome tal-hedging.  

IS-SUR KEITH MERCIECA:  Iva, il-bottom line kien pożittiv.

THE CHAIRMAN:  F’paragrafi 102, 4.3.18 u diversi oħra intom tfaħħru l-preċiżjoni tal-RMC li mill-collars imur għall-iswaps, anzi darba minnhom tużaw il-frażi “good business sense".

IS-SUR CHARLES DEGUARA:  It made good business sense.

THE CHAIRMAN:  Allura jien inkun korrett jew le, ġust jew inġust, jekk ngħid li bħala riżultat ta’ dik il-policy direction li ta l-Ministru konċernat ittieħdet deċiżjoni li għamlet “a good business sens” u li fil-fatt kien hemm a favourable net outcome bħala bottom line?

IS-SUR KEITH MERCIECA:  Il-punt tagħna, kif semmejt dalgħodu kien wieħed teoretiku.  Aħna għedna li...

THE CHAIRMAN:  Fil-fatt innutajtek, dalgħodu inti wżajt il-kelma “akkademiku”.

IS-SUR CHARLES DEGUARA:  Eżattament.

THE CHAIRMAN:  Fhimtek; akkademiku u teoretiku.  .

IS-SUR KEITH MERCIECA:  Il-punt tiegħi kien li aħna, fl-opinjoni tagħna, l-irwol tal-Ministru jieqaf at the policy level u l-irwol tal-Enemalta at the strategy level.  Jekk xi ħaġa li irrikkmanda l-Ministru tagħmel sens u l-bottom line huwa pożittiv, well and good, però ma jfissirx li jwaqqa’ l-ewwel punt li għadni kif għamilt issa.  Aħna xorta nsostnu dak il-punt.

THE CHAIRMAN:  L-Onor. Beppe Fenech Adami.

ONOR. BEPPE FENECH ADAMI:  Ħalli nkompli fuq dan il-punt.  Ir-rapport jirriferi għall-undue interference tal-ex Ministru Austin Gatt.  Ħalli nibdew pass pass.  Naqblu li din l-undue interference tirriferi għal dik l-email li hija esebita bħala appendix fir-rapport.  Ngħid sew li dik l-email mhijiex mibgħuta lill-FPC imma lill-RMC?  

IS-SUR KEITH MERCIECA:  Iva, fil-fatt kienet bħala attachment  to the Minutes.

ONOR. BEPPE FENECH ADAMI:  Naqblu li d-deċiżjoni minn fejn jinxtara ż-żejt u b’liema prezzijiet, eċċ. hija tal-FPC u li  mkien ma jirriżulta li kien hemm xi email jew xi struzzjonijiet mill-ministru lill-kumitat li jixtri ż-żejt.  Naqblu?  

IS-SUR KEITH MERCIECA:  Naqblu.

ONOR. BEPPE FENECH ADAMI:  Allura jekk jiena noħroġ hemm barra u ngħid Austin Gatt indaħal lill-Enemalta kif għandha tixtri ż-żejt, inkun korrett jew skorrett?

IS-SUR KEITH MERCIECA:  Ir-rapport ma jgħidx hekk.
ONOR. BEPPE FENECH ADAMI:  Jiġifieri jekk jiena, Beppe Fenech Adami, noħroġ hemm barra u ngħid illejla fl-aħbarijiet tat-8:00 p.m. “Austin Gatt indaħal fix-xiri taż-żejt tal-Enemalta”, jien inkun korrett jew skorrett?

IS-SUR KEITH MERCIECA:  Ir-rapport ma jgħidx hekk.

ONOR. BEPPE FENECH ADAMI:  Allura nkun skorrett hux hekk?

IS-SUR KEITH MERCIECA:  By implication.

ONOR. BEPPE FENECH ADAMI:  By implication inkun skorrett.  Jiġifieri kull min jgħid hemm barra bħalissa li Austin Gatt indaħal fix-xiri taż-żejt tal-Enemalta huwa korrett jew skorrett skont ir-rapport?  

IS-SUR KEITH MERCIECA:  Ir-rapport ma jgħidx  hekk.  

ONOR. BEPPE FENECH ADAMI:  Mela la r-rapport ma jgħidx hekk, qed ngħid sew li huwa skorrett min illejla fl-aħbarijiet tat-8:00p.m. jgħid li Austin Gatt fil-proċedura biex jinxtara ż-żejt.  Allura naqblu li l-undue interference li qed tirreferu għaliha hija email li bagħat Austin Gatt lill-RMC.  Naqblu?

IS-SUR KEITH MERCIECA:  Hekk hu.

ONOR. BEPPE FENECH ADAMI:  Naqblu wkoll li din l-email kienet qed tikkomunika deċiżjoni tal-Kabinett fejn qed jgħidilhom “Meta qegħdin tinnegozjaw fil-hedging or whatever, dawn huma l-parametri minn fejn għandkom tinnegozjaw.  Naqblu?  Qed naqblu.  Kien hemm il-Kabinett, il-Kabinett iddeċieda fuq policy u qal “Ma tistgħux tinnegozzjaw oltre dawn il-binarji”.  U Austin Gatt, il-ministru responsabbli, ikkomunika dik id-deċiżjoni lill-RMC.  Dak huwa l-allegat undue interference.  Naqblu li l-fatt li jiġi indikat il-prezz li għandu jiġi nnegozjat f’dak li għandu x’jaqsam hedging għandu impatt fuq kemm jiġi jiswa lill-konsumatur id-dawl?  

IS-SUR KEITH MERCIECA:  Le, mhux eżattament.

ONOR. BEPPE FENECH ADAMI:  Għaliex?  

IS-SUR KEITH MERCIECA:  Il-hedging hija forma ta’ insurance, biex insejħilha hekk għalkemm mhux hekk eżatt, għall-fuel.  L-iskop kif jinbidel il-cost taż-żejt u l-influwenza tal-hedging huwa sekondarju.

ONOR. BEPPE FENECH ADAMI:  Mhux unikament, però huwa parti.

IS-SUR KEITH MERCIECA:  Jista’ jkun li jeffettwa.

ONOR. BEPPE FENECH ADAMI:  Jiena nimmaġna li meta l-NAO kien qed jeżamina l-aġir tal-ministru u l-operat tal-Enemalta, daħal fil-liġi li twaqqaf il-Korporazzjoni Enemalta hux hekk?

IS-SUR KEITH MERCIECA: Hekk hu.  

ONOR. BEPPE FENECH ADAMI:  Ħalli naqra, għall-benefiċċju ta’ min qed jismagħna, artiklu 12 tal-Enemalta Corporation Act li tgħid dawn il-preċiżi kelmiet:

“The Minister may, in relation to matters that appear to him to effect public interest, from time to time give to the Corporation directions of a general or of a specific character.”.

Mela l-liġi mhux tgħidlek li l-ministru ma jistax jindaħal, artiklu 12 tal-Enemalta Corporation Act kważi jpoġġi l-obbligu fuq il-ministru biex jagħti struzzjonijiet lill-Korporazzjoni of a general – b’mod wiesa’ – and of a specific character.  Jiġifieri l-liġi tagħti poter lill-ministru  biex jagħti struzzjonijiet ġenerali u speċifiċi.

IS-SUR KEITH MERCIECA:  Il-kelma proprja hija “directions”.  Issa directions jista’ jkollha multiple interpretations.

ONOR. BEPPE FENECH ADAMI:  Jekk il-ministru ta direzzjoni lill-Enemalta fuq il-parametri ta’ fejn għandhom jinnegozzjaw, tista’ tgħidli l-Ministru kienx konformi mal-liġi jew le?   Jiena frankament ma jinteressanix x’jaħseb l-Awditur, bir-rispett kollu lejh, imma nara x’inhuma l-poteri li tagħti l-liġi għax il-ministru jrid jaġixxi fil-parametri tal-liġi.  Il-liġi tagħtih l-obbligu li jagħti direzzjoni speċifika u ġenerali.  Issa spjegali għalfejn dik l-email ma taqax fil-parametri tal-poteri li għandu l-ministru u allura kif wasaltu għall-konklużjoni li hija “undue interference”.

IL-PROF. IAN REFALO:  Ħalli nassistihom ftit.

THE CHAIRMAN:  Skużani Professur.  Jiena rrid nimxi skont il-guidelines u anke skont il-prassi – intom għandkom esperjenza iktar minni għax kemm-il darba kontu hawnhekk – fejn jirriżulta li għandu jirrispondi x-xhud, f’dan il-każ l-NAO.

IS-SUR ANTHONY C. MIFSUD: Il-fatt il-liġi ssemmi direzzjoni imma ma ssemmix li kull darba għandu jagħti din id-direzzjoni;  għandu dak il-poter imma jużah  meta jkun hemm bżonn. 

ONOR. BEPPE FENECH ADAMI:  Il-ministru – taqbel jew ma tabqilx u jogħġbok jew ma jogħġbokx – deherlu li għandu bżonn jagħti direzzjoni.  L-NAO kif iddeċieda li l-Ministru m’għandux iżjed id-dritt jew iddeċieda li jillimita d-dritt  li jagħtih artiklu 12 tal-Enemalta Corporation Act, li tagħtih speċifikament il-poter li jagħti direzzjoni ġenerali u speċifika?  

IS-SUR ANTHONY C. MIFSUD:  Aħna m’għedniex li ma kellux id-dritt, aħna għedna li ħassejna li ma kienx għaqli li jagħti d-direzzjoni.

ONOR. BEPPE FENECH ADAMI:  Ħalli nagħmillek riferenza għal-liġi li twaqqaf lill-Uffiċċju tal-Awditur.  Qed nagħmel riferenza għall-First Schedule, artiklu 4 fejn il-liġi tgħid:

“The Auditor General shall not go into the merits of any policy or objective of any such department, office or body.”.  

Mela l-Uffiċċju tal-Awditur Ġenerali evidentement  fil-fehma tiegħi qed imur ultra vires mill-poteri li għandu u qed jagħmel rapport fuq il-policy tal-Gvern, meta dan huwa in breach  ta’ artiklu  4 ta’ Schedule 1 tal-Auditor General and National Audit Office Act, Kap. 396.  Il-liġi tipprojbixxi lill-Uffiċċju tal-Awditur Ġenerali milli jidħol fuq policy.  Issa biex naqilbu kollox ta’ taħt fuq, għandna l-Awditur Ġenerali qed jidħol f’dak li għandu x’jaqsam ma’ policy u qed jiċċensura lill-ministru li jeżerċita d-dritt li għandu.

IS-SUR CHARLES DEGUARA:  Il-punt tagħna huwa wieħed.  Meta hemm kumitat ad hoc tekniku b’nies tekniċi fih li jifhmu f’dan is-settur, aħna nħossu – issa ministru “X”, “Y” jew “Z” mhux importanti għalija –.....

ONOR. BEPPE FENECH ADAMI:  Però l-akkuża saret!

IS-SUR CHARLES DEGUARA:  Kollox sew, imma aħna nħossu li meta hemm kumitat tekniku b’nies speċjalizzati, id-deċiżjonijiet għandhom jiġu meħuda minn dak il-kumitat.   Aħna qatt m’għedna f’ebda rapport minn tagħna li policy hija tajba jew policy hija ħażina. 

ONOR. BEPPE FENECH ADAMI:  Però x’tixtieq int jew x’jixtieq l-Uffiċċju tal-Awditur  hija ħaġa, u x’tgħid il-liġi hija ħaġa oħra.

IS-SUR CHARLES DEGUARA:  Aħna fir-rapport tagħna qatt m’għedna  li nkissret il-liġi.

ONOR. BEPPE FENECH ADAMI: Imma ċċensurajtuh talli eżerċita d-dritt li għandu bil-liġi.

IS-SUR CHARLES DEGUARA:  Iva, imma kif qal il-kollega tiegħi s-Sur Mercieca dalgħodu, aħna nħossu li mhuwiex case ta’ best practice li meta għandek kumitat....  Kieku m’hemmx kumitat b’nies speċjalizzati, nies jifhmu f’dan is-suġġett....  Jekk għandek dan il-kumitat, aħna nħossu li d-deċiżjonijiet marbuta ma’ dan il-qasam għandhom jittieħdu minn dan il-kumitat tekniku.  Dan qisu għandek president ta’ klabb tal-futbol u l-coach tat-team, il-president ma jindaħalx lill-coach tat-team dwar x’jagħmel għax hija ħaġa.

ONOR. BEPPE FENECH ADAMI:  Ħu paċenzja għax l-affarijiet mhumiex hekk.  Aħna għandna r-regoli tal-logħba, għandna l-istatut li tagħmel l-obbligu fuq il-president – jekk nużaw il-metafora tal-football team u tal-coach –  biex jistabilixxi l-policy fuq major u minor u intom qegħdin tgħidu “Le, mhux il-ministru issa, il-liġi we threw it out of the window, m’għandniex naqsmu mal-liġi”.

IS-SUR CHARLES DEGUARA:  M’aħniex qegħdin ngħidu hekk.
IS-SUR KEITH MERCIECA:  Il-punt li għamilna qabel dwar id-distinzjoni bejn policy  u strategy huwa importanti f’dan il-kuntest, li aħna assolutament ma ridniex nidħlu f’dak li għandu x’jaqsam ma’ policy.  U  f’paragrafu 4.1.3, f’paġna 213 nelenkaw x’nasħbu li għandha tikkostitwixxi policy li tagħmel sens.   Qed ngħidu bħala areas, m’aħniex qed ngħidu għamel policy “X”, “Y”, “Z”, just speak about “these” things.

ONOR. BEPPE FENECH ADAMI:  Allura naqblu li l-ministru, meta għamel li għamel, kien qiegħed perfettament mal-poter li tagħtih il-liġi?  

IS-SUR KEITH MERCIECA:  Aħna qed nitkellmu fuq hedging strategy.

ONOR. BEPPE FENECH ADAMI:  Aħna qegħdin nitkellmu fuq il-Korporazzjoni Enemalta, ħabib tiegħi.  

IS-SUR CHARLES DEGUARA:  Fuq ħaġa purament teknika qegħdin nitkellmu.

ONOR. BEPPE FENECH ADAMI:  Ħaġa purament teknika li hija kruċjali għall-operazzjoni tal-Enemalta.  Jien qed ngħidlek li dak li għamel il-Ministru fl-Enemalta fi kwalunkwe kumitat, hu liema hu, seta’ kien anke l-FPC ħaġa li għedtulna li ma kenitx, kien fid-dritt –  u jien immur pass oltre – fl-obbligu li għamel.

IS-SUR KEITH MERCIECA:  Il-kumment tagħna huwa along the lines of good governance.  Il-livell ta’ dettall li seta’ jidħol fih il-ministru by virtue of that law huwa indefinite, seta’ daħal fil-minutest of details, imma aħna qed ngħidu li fil-livell ta’ strateġija hemm kumitat speċjalizzat tekniku li jifhem ħafna fil-hedging u allura għandna nħallu f’idejn il-kumitat biex jagħmel dak ix-xogħol.

ONOR.  BEPPE FENECH ADAMI:  Però dak x’nixtiequ u kif nistgħu forsi nirfinawha....

IS-SUR KEITH MERCIECA:  Għalhekk għedna diversi drabi li din hija opinjoni tagħna f’kuntest ta’ good governance.

ONOR. BEPPE FENECH ADAMI: Però mhuwiex undue interference, he is exercising a right which is granted to him by law.  Bir-rispett kollu l-liġi hija dik li hi.  Il-ministru meta għamel li għamel mhuwiex qiegħed jagħmel – u se nikkwota lilkom – “undue interference”, però qiegħed jagħmel xi ħaġa li tagħtih id-dritt u l-obbligu li jagħmel il-liġi, which makes a hell of a difference minn kwestjoni jekk hijiex undue interference jew le.  Hekk jew mhux hekk?

IS-SUR ANTHONY C. MIFSUD:  Naħseb fuq dan il-punt irridu naqblu li ma naqblux mal-konklużjonijiet li aċċennajt għalihom inti Onorevoli.

ONOR. BEPPE FENECH ADAMI:  Però naqblu li l-liġi tagħtih il-poter jagħmel li jagħmel?  

IS-SUR ANTHONY C. MIFSUD:  Hawnhekk qegħdin infittxu a very fine line bejn x’inhu policy  u x’inhu strategy.  

ONOR. BEPPE FENECH ADAMI:  No, no, no.  Għedli fejn il-liġi tagħmel distinzjoni bejn strategy u policy.  Il-liġi hija liġi.  Lili għedli li l-Enemalta Act tagħmel distinzjoni bejn strategy u policy, il-ministru daħal fi strategy u ma daħalx f’policy u allura għamel ħażin.  L-istedina tiegħi lill-Uffiċċju tal-Awditur huwa li jgħidli f’liema paragrafu l-liġi tagħmel din id-distinzjoni bejn strateġija u policy, għax fil-fehma tiegħi, din il-liġi li ilha hemm, ma tagħmilx din id-distinzjoni.

IS-SUR ANTHONY C. MIFSUD:  Meta l-liġi tagħtik il-poter, dak il-poter tista’ tużah b’mod tajjeb u b’mod inqas tajjeb.   Aħna dehrilna li dan kien mod inqas tajjeb kif intuża dak il-poter.

IS-SUR KEITH MERCIECA:  Il-punt tagħna huwa wieħed, kif diġà semmejt, ta’ good governance.  Aħna ħassejna li kien ikun iktar jirrifletti l-prinċipju ta’ good governance li kieku l-istrateġija tal-hedging jieħu ħsiebha l-RMC. 

ONOR. BEPPE FENECH ADAMI:   U li l-Gvern jagħti parametri ta’ x’inhuma l-prezzijiet li għandek tinnegozja, dak jirrendi l-proċess ivvizzjat bħala wieħed li huwa undue interference?   Tista’ tgħidli għalfejn huwa a negative u mhux a positive li l-Gvern elett mill-poplu, li għandu l-interess pubbliku jagħtik direzzjoni u jgħidlek li għalkemm inti l-kumitat tal-experts, hu li hu responsabbli mill-ġid komuni, mill-poplu li eleġġih, qed jagħtik parir biex tmur tinnegozja, però f’”din” il-bracket?

IS-SUR KEITH MERCIECA:  Ir-rapport ikompli jelabora fuq kif is-set tariff u defending the tariff seta’ ma kienx to the maximum advantage tal-Enemalta, huwa punt tekniku li nagħmlu iktar ‘il quddiem.  Għalhekk aħna niddefendu dik il-pożizzjoni tagħna, abbażi ta’ dak l-argument.

ONOR. BEPPE FENECH ADAMI:  Inti semmejt id-distinzjoni bejn strateġija u policy.  Jien indunajt li hemm dan il-ħsieb, jien ngħid fittizju għax mil-liġi ma jirriżulta mkien li għandha ssir din id-distinzjoni.  F’paġna 37 f’paragrafu 94 qegħdin tgħidu:

“...Ministerial coordination is an important aspect that shouldbe considered in the setting of the Corporation’s hedging policy; however,intervention at the strategic level is unwarranted and should be avoided.”.  

Jiġifieri hawnhekk qed tgħidu li l-ministru jista’ jindaħal fuq livell ta’ policy, però ma jistax jindaħal fuq livell ta’ strateġija. Imbagħad f’paġna 285 qed tgħidu:

“NAO noted that the Corporation’s hedging policy and its hedging strategies are in effect one and the same.”.

IS-SUR CHARLES DEGUARA:  Dak għalina huwa shortcoming.  

ONOR.  BEPPE FENECH ADAMI:  Hekk hu, dażgur, qed naqblu!  Mela bħala fatt kienu one and the same thing.  Jiġifieri d-distinzjoni li għamiltu la teżisti fil-liġi u lanqas kienet qed issir.

IS-SUR KEITH MERCIECA:   U kkritikajniha.

ONOR. BEPPE FENECH ADAMI:  U kkritikajtuha, però il-ministru la ma kienx hemm din id-distinzjoni li qegħdin tagħmlu intom, ma kellux obbligi differenti f’dak li għandu x’jaqsam ma’ strateġija u f’dak li għandu x’jaqsam ma’ policy.  Mhux hekk!  Hekk jew mhux hekk?

IS-SUR KEITH MERCIECA:  By implication hekk hu, imma fil-verità aħna kkritikajna ż-żewġ affarijiet separatament.

ONOR. BEPPE FENECH ADAMI:  Però dik hija distinzjoni li għamiltu intom.

IS-SUR KEITH MERCIECA:  Hekk hu, għalhekk għedt diversi drabi li din hija l-opinjoni tagħna.

IS-SUR CHARLES DEGUARA:  Aħna fuq governance qegħdin nitkellmu u qatt m’għedna li nkisret il-liġi, imkien.

ONOR. BEPPE FENECH ADAMI:  Imkien m’għidtu li nkisret il-liġi.

IS-SUR CHARLES DEGUARA:  F’dan il-kuntest li qed issemmi inti tal-Enemalta Act.

ONOR. BEPPE FENECH ADAMI:  Tal-undue interference tal-Ministru.

IS-SUR CHARLES DEGUARA:  Hekk hu, imkien m’għedniha.

ONOR. BEPPE FENECH ADAMI:  Daqshekk għalissa.

THE CHAIRMAN:  Ħalli nkompli ftit fuq dan il-punt li għamel l-Onor. Fenech Adami fejn irrifera għal-Liġi tal-Enemalta u għal-liġi li twaqqaf l-NAO.  Tafu wkoll li hemm il-liġi msejħa l-Interpretation Act li tobbliga ministru li jekk se jagħti direzzjoni, irid jagħtiha bil-miktub.  Jiġifieri għal min qed isegwina għall-korrettezza, artiklu 6 tal-Interpretation Act paragraph (c) jgħid li “the minister responsible for that business or department of the government shall have the power to give such direction in writing relative to the exercise of that power”.  Mela lill-ministru l-liġi qiegħda tgħidlu – din ilha hemmhekk għal numru ta’ snin – li jekk se jagħti direzzjoni jrid jassumi responsabilità, ma jagħmilhiex bil-fomm kif kien isir dari ħalli mbagħad nilagħbu bil-kliem, imma jagħmilha bil-miktub għax il-kliem itir, però il-kitba tibqa’.  Allura f’dan il-każ kellna Ministru li ta direzzjoni bil-miktub entro d-dover li tagħtih l-Enemalta Act u  barra minn hekk kienet deċiżjoni tal-Kabinett.  Intom ivverifikajtu mas-Segretarju tal-Kabinett jekk kenitx jew le deċiżjoni tal-Kabinett li l-Ministru Austin Gatt kien qiegħed jimplimenta? 
ONOR. OWEN BONNICI:  Mr Chairman, ippermettili ftit kjarifika.  Wieħed irid japprezza li aħna m’għandniex aċċess għall-Cabinet Minutes u din hija prassi Kostituzzjonali li ħadd ma jkollu aċċess għall-Cabinet Minutes.  Allura ġentilment nitolbok tindikali minn fejn joħroġ  li kien hemm a Cabinet decision.

THE CHAIRMAN:  Kieku ħallejtni nkompli kont tkun taf.  Sur Mifsud,  taf li dak li l-Ministru Gatt kiteb kien in effett ta’ deċiżjoni tal-Kabinett?

IS-SUR ANTHONY C. MIFSUD:  Mr Chairman, issa dħalna f’aspett legali u se jkolli nagħmel riferenza....

THE CHAIRMAN:  Mhux legali imma politiku.

IS-SUR ANTHONY C.  MIFSUD:  Għalina narah bħala legali, aħna fil-politika ma nidħlux.  Meta hawnhekk kellna l-kwestjoni tal-power station ukoll kellna bżonn parir legali u l-Kumitat sema’ lill-legal advisor tagħna.  Jiena se nitolbok biex tagħtina permess li meta se nidħlu f’dawn il-liġijiet differenti li qed issemmi – aħna ħadd minna mhu avukat – ikollna l-assistenza legali.  

THE CHAIRMAN:  Ma jimpurtax, l-assistenza legali ħudu l-ħin kollu li hemm bżonn, però qed nistaqsi għall-mument – u din mhijiex domanda ta’ natura legali – jekk lis-Segretarju tal-Kabinett avviċinajtuhx jew kellimtuhx biex taraw jekk kienx hemm xi deċiżjoni tal-Kabinett f’dan is-sens.

IS-SUR ANTHONY C. MIFSUD:  Le.

THE CHAIRMAN:  Jekk immorru għal paġna 221 paragrafu 4.1.29 naraw li hawnhekk ir-rapport qed jitkellem dwar il-parametri  li ngħataw lill-RMC u jgħid hekk:
“Minister Gatt indicated the parameters within which the RMC was to operate. These parameters included a benchmark price of crude set at $81.80 for calendar year 2010, which corresponded to one of the key tariff drivers outlined in revisions that had already been carried out, and which was in line with Government’s priority, that is, price stability.”.

M’iniex qed ngħidlek u ma nistax nistaqsik jekk taqbel jew ma taqbilx li l-price stability ikun kriterju ta’ priorità għall-Gvern tal-ġurnata għax hemmhekk tkun qed tesprimi opinjoni ta’  natura politika u jien m’iniex se nistaqsihilek. Però naslu biex nikkonċedu li ministru ta’ gvern – hu min hu dak il-ministru, hu min hu dak il-gvern – għandu d-dritt, anzi id-dmir li jagħmel x’inhuma l-prioritajiet tiegħu?  Taqbel jew ma taqbilx – u dak huwa argument f’arena differenti – huwa minn ewl id-dinja li gvern elett mill-poplu għandu jagħmel il-prioritajiet tiegħu.  F’dan il-każ għall-Gvern ta’ dik il-ġurnata fl-2010 inzerta kien hemm il-Ministru kunjomu Gatt, seta’ kien Tizju jew Sempronju, il-priorità kienet price stability.  Mingħajr ma nistaqsik jekk taqbilx jew le li kellu jkun kriterju, forsi inti tgħidli li le ma kellux ikun kriterju come what may, imma kellu dak id-dover li jimplimenta d-deċiżjoni tal-Gvern bħala priorità?

IS-SUR ANTHONY C. MIFSUD:  Li nista’ ngħidlek huwa li sakemm dan ma jistabbilixxix indħil fix-xogħol ta’ dak il-kumitat...  Aħna m’aħniex qed ngħidu li dan il-kumitat għandu jkollu blank cheque u jixtri kemm irid, biss dawn huma nies appuntati mill-Gvern stess u kellu joqgħod fuqhom.  

THE CHAIRMAN:  U l-ministru li jrid iwieġeb fl-arena hemm barra and he carries the can, ma taħsibx li għandu l-obbligu li jekk se jagħti direzzjoni jagħtiha bil-miktub skont il-priorities tal-Gvern tal-ġurnata lil dak il-kumitat?  Għax il-kumitat l-ewwel prijorità tiegħu is not answerable to the public but to another structure.  Il-politiku, il-Gvern huwa answerable għall-ġid komuni tal-pajjiż li f’dan il-każ kien price stability, taqbel jew taqbilx, m’iniex se nidħol f’dan l-aspett għax dak huwa argument ta’ band’oħra, però kien hemm stat ta’ fatt li l-price stability għall-Gvern tal-ġurnata kien priority kif jgħid ir-rapport.  Allura se tlum lill-ministru li biex jagħti ordni ma jagħmilhiex bil-kitba biex jimplimenta dik il-priority?  

IS-SUR ANTHONY C. MIFSUD:  Aħna qatt m’għedna hekk, li għedna hu li kellu jkun l-RMC li jiddeċiedi kif jagħmel u ma jagħmilx il-hedging għax dawk huma l-esperti.

THE CHAIRMAN:  Granted.  Però il-ministru tal-ġurnata ma tax direzzjoni lill-kumitat jekk jagħmlux option premium, option mingħajr premium, jekk jagħmlux future, jekk jagħmlux forward, jekk jagħmlux swap, jiġifieri mhux qed jidħol fl-aspett tekniku.   Qalilhom li għal dan il-Gvern, taqbel jew ma taqbilx, ħobbni jew ogħbodni price stability hija prijorità u ħudu paċenzja żommu ma’ din ir-riga, kif taslu għalih arawh intom l-aspett tekniku, imma għalija price stability hija prijorità.  

IS-SUR KEITH MERCIECA:  Fil-fatt aħna ma ressaqna  l-ebda dubju fuq il-policy per se, li price stability is the policy, we did not question that at any point in time.  Li kkummentajna fuqu huwa fuq livell iktar baxx minn hekk.  Issa intom forsi se tgħiduli li there is a fine line between policy and strategy, imma aħna dehrilna li the minister, if anything, kellu jgħid “go for price stability” imbagħad huwa fil-kompitu tal-RMC kif il-price stability is translated into hedge prices, into action.  Seta’ jkun li this was the most sensible course of action, imma fl-opinjoni tagħna hija responsabbiltà tal-RMC li jara how price stability can be translated into a hedging strategy.  

IS-SUR ANTHONY C. MIFSUD:  Fil-fatt fl-email qalilhom biex imorru għal swap. 

THE CHAIRMAN:  U fl-email ukoll kiteb ukoll li jassumi hu r-responsabilità  jekk ikun hemm xi varjanzi.  Hux veru?

IS-SUR KEITH MERCIECA:  Hekk hu.  

THE CHAIRMAN:  Mela allura l-ministru kien qed jimxi skont l-Interpretation Act li ta ordni bil-miktub lill-Enemalta li taqa’ taħtu kif hemm fl-Enemalta Act.  Mela legalment fejn żgarrat din il-persuna?

IS-SUR CHARLES DEGUARA:  Naħseb ma nistgħu niftehmu qatt għax dawn huma żewġ separati.  Jiena ma nixtieqx ngħid xi ħaġa u noffendi lil xi ħadd għax hawnhekk hawn avukati veru bravi madwar din il-mejda.  Jien m’iniex qed ngħid jekk il-liġi hijiex tajba jew ħażina, m’iniex prużuntuż hekk, imma qed ngħid li min-naħa ta’ good governance il-liġi mhux dejjem hija każ ta’ good governance.  Inti qed tħares lejha min-naħa purament legali u  nifhmek u għandek raġun u we are with you, u aħna qed inħarsu lejha bħala good governance, bħala best practice.  Il-liġi mhux dejjem tagħtik każi ta’ best practice, il-liġi tgħidlek x’tista’ tagħmel u x’ma tistax tagħmel.  

THE CHAIRMAN:  Imma b’li qed tgħid inti, Sur Deguara – u  ngħidha sinċerament above party politics ikun hemm min ikun hemm fil-gvern, ikun min ikun il-prim ministru jew il-ministru – jekk prim ministru, ministru jew segretarju parlamentari – hawnhekk għandna junior minister mal-mejda u jiena kelli dik ir-responsabilità sa ftit ilu – ma jkollux riga jew grampun, sejħilha li trid, li magħha jrid ikejjel għemilu, ma’ xiex se tkejjel?

IS-SUR CHARLES DEGUARA:  Naqbel miegħek.

THE CHAIRMAN:  The law can be an ass, dura lex sed lex, però jekk mhux se tqabbel għemilek ma’ liġi miktuba iswed fuq l-abjad – tajjeb jew ħażin hemm liġi –  ma’ xiex se nkejlu?  Il-ministru – hu min hu l-ministru – ma’ xiex se jkejjel għemilu?

IS-SUR CHARLES DEGUARA:  Naqbel miegħek.  Id-direzzjoni għandha tingħata u naħseb dak huwa d-dover tal-ministru u tas-segretarju parlamentari, imma mhux il-kif.   Għalina this is the fine line, il-kif.   Meta semma “swap” il-ministru ndikat, ta l-kif.  Id-direzzjoni għandha tingħata mill-ministru, anzi huwa dover tiegħu, imma l-kif, jekk hux swap, jew “hekk”, jew “hekk”, meta hemm nies tekniċi appożitament...  

THE CHAIRMAN:  Fair enough.

IS-SUR CHARLES DEGUARA:  Dik hija d-differenza; kif qal is-Sur Mifsud ikollna ngħidu naqblu li ma naqblux.

THE CHAIRMAN:  Inti qed tgħid li qed naqblu li kien dover tiegħu li jagħti direzzjoni.  Mela allura kien qed jagħmel xi ħaġa entro l-poteri legali tiegħu.  

IS-SUR CHARLES DEGUARA:  Aħna dwar il-kif għandna oġġezzjoni.  

THE CHAIRMAN:  Il-fatt li semma l-kelma “swap” f’din l-imbierka email f’din id-direzzjoni  bil-miktub, hemmhekk we beg to differ.  Mhux hekk?
IS-SUR CHARLES DEGUARA:  Hekk hu.  
THE CHAIRMAN:  Jien nieħu nota biex meta jkollna lil Austin Gatt hawnhekk tkun domanda li jien, u m’għandix dubju anke ħaddieħor, jagħmillu.  Ma nistax ma nistaqsikomx; qegħdin induru madwar dan il-punt, kif ma ħassejtux li l-persuna in causa,  lupus in fabula kellkom tkellmuh u tgħidulu għalfejn uża dik il-kelma, għalfejn dħalt fil-kif?  Għaliex ma kellimtuhx?

IS-SUR ANTHONY C. MIFSUD:  Kif aċċenna qabel is-Sur Mercieca, aħna niddistingwu bejn policy u strategy.   Ir-rapport tagħna jmiss l-istrateġija.  Ir-rapport huwa kollu kemm hu fuq strateġija.  U nixtieq nerġa’ nagħmillek  appell – kif dejjem kellna fil-PAC – li l-legal advisor tagħna jispjega ċerti punti legali li forsi aħna m’aħniex qed inkunu ċari fihom.  Issa f’idejk, Mr Chairman.

THE CHAIRMAN:  Ħalli mmur fuq punt ieħor.  L-aħħar domanda u ngħaddi l-kelma n-naħa l-oħra.  F’paġna 246, l-aħħar sentenza ta’ paragrafu 4.3.22 qed jitkellem fuq il-hedging tal-foreign currency u jgħid hekk:

“NAO considers it important to highlight good practices exhibited by the RMC with respect to forex hedging, and here, specific reference is made to the detailed forex hedging report attached to the vast majority of the RMC meeting minutes covering the period 2008 to 2011.”.

Nitlobkom tispjegawli ftit xi jfisser dan il-kliem.  X’kien qed jiġri mill-2008 sal-2011 li huwa l-perjodu  kopert mill-audit report?

IS-SUR CHARLES DEGUARA:  Fejn jidħol hedging?

THE CHAIRMAN:  Iva, fejn jidħol hedging.
IS-SUR KEITH MERCIECA:  Fir-rigward ta’ forex hedging kien hemm ċerta  konsistenza pożittiva, kif għedt ukoll dalgħodu, li l-assistenza teknika provduta mis-CBM representative kienet effettiva ħafna.  Ir-rapporti u l-market intelligence li pprepara għall-kumitat kien dettaljat, tant li għenhom ħafna biex jaslu għad-deċiżjonijiet li kienu financially viable.   

THE CHAIRMAN:  Jiġifieri dan it-titjib, jew dawn l-affarijiet tajbin jew dawn l-affarijiet li huma commendable – ara inti xi kliem trid tuża – bdew pre-2011 fejn jidħol il-forex.  

IS-SUR KEITH MERCIECA:  Kienet konsistenti throughout the audit period.  

THE CHAIRMAN:  Jiġifieri ma ġratx minħabba li sar dan ir-rapport li  beda f’Ottubru 2011.  Mela allura dawn l-affarijiet li huma commendable ilhom li bdew tliet snin fil-każ tal-forex hedging.

IS-SUR KEITH MERCIECA:  Hekk hu.  

THE CHAIRMAN:  Jiġifieri biex niftehmu, hedging ta’ xiri meta hemm currencies differenti at play.  

IS-SUR KEITH MERCIECA:  Hekk hu.  

THE CHAIRMAN:  Se nieqaf hawnhekk biex ma neħux il-ħin tan-naħa tal-Gvern.  Inħalli issa l-kelma f’idejn in-naħa tal-Gvern.  

ONOR. OWEN BONNICI:  Ara naqblux li bejn l-2008 u parti mis-sena 2011 il-ministru responsabbli kien il-Ministru Austin Gatt.  Naqblu dwar dan?

IS-SUR ANTHONY C. MIFSUD:  Iva.  

ONOR. OWEN BONNICI:  F’paragrafu 65 li hemm f’paġna 27 tar-rapport titkellmu dwar ministerial intervention u tgħidu hekk:

“NAO noted inconsistencies in eliciting who was ultimately responsible for the setting of Enemalta’s hedging policy and strategy, with the apparent overlap between the Ministry’s and Corporation’s input on the matters obfuscating an already complex state of affairs. NAO’s concern in this respect further intensifies with regard to instances when Ministerial interventions directly impacted on the setting of the RMC’s hedging strategies.”.

U hawnhekk ġejja l-crux.

“NAO considers such interventions as undue interference by the then Minister responsible for Enemalta, particularly when stating that he was to assume responsibility for any variances between the actual market price and hedged swap price for 2010. This, in NAO’s opinion, goes against the fundamental principles of good governance.”.
 
Ara naqblux hawnhekk li intom qed tirriferu għal dak li hemm f’paġna 334 tar-rapport fejn hemm żewħ emails, waħda minnhom mingħand Dr. Austin Gatt fl-10 ta’ Novembru, 2009 fis-7:57 a.m. lill-Inġinier Alex Tranter u ġew ikkupjati Pierre Carabott, Manuel Delia, Tonio Fenech u Alfred Camilleri u s-suġġett huwa hedging.  Hemm żewġ “re” u allura ċ-ċans huwa li kien qed iwieġeb fuq email li bagħatlu ħaddieħor.  U Dr. Austin Gatt lil Alex Tranter qed jgħidlu hekk:

“Alex, I think that the Risk Management Committee should keep in mind the following parameters:
1) We have gone for a tariff revision with a benchmark price of crude at $81.8 for calendar 2010;
2) The direction from Government is price stability as much as possible for calendar 2010;
3) I would advise that stability within the tariff parameter is probably the most single important element;
4) The committee should not look simply at Q1/2010 but should be looking at calendar 2010.   

Regarding the letter of comfort I would not wait till we commit, but if there is anything to change please consult Alfred Camilleri immediately (he is being copied).  

Austin”

Imbagħad Dr. Austin Gatt jerġa’ jibgħat email lis-Sur Tranter ftit sigħat wara, jiġifieri qed ngħidu sagħtejn u  nofs wara, fejn hemm ikkupjati prattikament l-istess nies u żdiedu magħhom Karl Camilleri u Antoine Galea li huwa s-CFO tal-Enemalta.  Ma jidhirx li kien hemm risposta, imma kien hemm email oħra mill-Ministru Austin Gatt fejn jgħidlu hekk:

“Alex

Further to the below, I would like to make clear that the direction to go for tariff stability in 2010 is a ministerial direction....”,  

jiġifieri m’hawnx miktub “cabinet direction” u qed ngħid hekk biex wieħed jifhem għalfejn għamilt dik id-domanda lill-kollega tiegħi aktar kmieni – 
“...and therefore I assume responsibility for any variances between the actual market price and the SWAP price in 2010.

Austin.”

Allura qed jgħid: Din hija ordni tiegħi, direzzjoni tiegħi u jekk ikun hemm varjanza  bejn l-actual market price u l-prezz li qed nindika jien, qed nassumi r-responsabilità tiegħi għas-sena 2010.  

Issa f’paġna 40 f’paragrafu 103 intom tgħidu hekk:

“However, notwithstanding the above, NAO reiterates its firm belief that Ministerial intervention at the strategic level is unwarranted and should be averted.”.

Imbagħad tidħlu għal dak li ġara fl-aħħar tas-sena 2009 għas-sena 2010 li se niġi għaliha dalwaqt.  L-ewwel nett qed ngħid korrettement li f’dawn iż-żewġ paragrafi li kkwotajt qed tirriferu għal dak li ġara wara dik l-email tal-Ministru Austin Gatt?

IS-SUR KEITH MERCIECA:  Iva, hekk hu.

ONOR. OWEN BONNICI:  Jiġifieri dawn il-kummenti intom qed tagħmluhom wara d-direzzjoni li ta l-Ministru Austin Gatt f’dik l-email, fejn intom qegħdin tgħidu li l-Ministru m’għandux jintervjeni  f’dak il-livell, jiġifieri fuq xi ħaġa teknika bħal din.

IS-SUR KEITH MERCIECA:  Iva nsostnu l-punt tagħna li aħna naħsbu li l-istrateġija tal-korporazzjoni hija l-ambitu tal-RMC, jiġifieri l-RMC huwa l-body tekniku li jifhem f’dan is-suġġett tal-hedging.

ONOR. OWEN BONNICI:  U hawnhekk ġejja l-crux, għax kieku wieħed ta direzzjoni, jgħidilhom ibqgħu logged at $81.80 u l-prezz jogħla iktar, ngħid għamel ħażin għax intervjena, bl-argument tagħkom, imma salva l-flus lill-pajjiż.  Però imbagħad wara hawn miktub hekk:

“Here specific reference is made to the chain of events that developed in late 2009, where the RMC was directed to close hedging deals below the key tariff driver of $81.80/bbl, effectively rendering futile all of the above-referred and well-developed scenario planning undertaken by the Committee.”.

Bħala stat ta’ fatt intom tafu jekk fis-sena 2010 il-prezz taż-żejt niżilx fil-konfront tas-somma ta’ $81.80?

IS-SUR KEITH MERCIECA:  Nistgħu naraw dan billi nħarsu lejn dik it-tabella ta’ dalgħodu, però hawnhekk ir-reference li qed nagħmlu hija għad-deċiżjoni biex l-RMC jaqbilu minn collars għal swaps.  L-RMC għamel workings dettaljati ħafna backing id-deċiżjoni – u we commanded them f’dak is-sens – imma li rajna mhux f’postu kien l-intervent tal-Ministru Austin Gatt at the time li qisu it rendered futile dawk il-workings kollha.

ONOR. OWEN BONNICI:  U se nerġa’ nikkwota “I assume responsibility for any variances between the actual market price and the SWAP price in 2010”.  Kien hemm attwalment varjanzi?

IS-SUR ANTHONY C. MIFSUD:  Naħseb irridu niċċaraw punt.   Aħna m’aħniex ngħidu li l-Ministru m’għandux dak id-dritt, aħna qed ngħidu li  ma jmissux jużah dak id-dritt.

IS-SUR CHARLES DEGUARA: Dejjem f’kuntest ta’ good governance.

ONOR. JUSTYNE CARUANA:  Jiġifieri meta wżah żbalja?

IS-SUR ANTHONY C. MIFSUD:  Le, m’iniex qed ngħid li żbalja.

IS-SUR CHARLES  DEGUARA:  Aħna nħossu li f’kuntest ta’ good governance kien ikun iżjed għaqli kieku ħalla f’idejn l-esperti tiegħu f’dan il-kumitat.

ONOR. OWEN BONNICI:  Hu ddeċieda li jutilizza dan id-dritt li wieħed qed jgħid li għandu.  Meta uża dan id-dritt il-konsegwenza x’kienet?  Fl-2010, li għal din id-deċiżjoni assuma  r-responsabbiltà, qed jgħidha hu, x’ġara?  Jiġifieri per konsegwenza ta’ dik id-deċiżjoni nillokjaw għal $81.80/bbl, x’ġara mbagħad effettivament?  Il-prezz taż-żejt kien ogħla minn $81.80 jew kien orħos?  

IS-SUR ANTHONY C. MIFSUD:  Niċċekkjaw.

IS-SUR KEITH MERCIECA:  F’tabella 32 li hemm f’paġna 280 tistgħu taraw il-monthly average crude oil Platts prices li aħna ħarisna lejhom.  Aħna qed nitkellmu fuq il-perijodu 2010.

ONOR. LUCIANO BUSUTTIL:  Jekk tgħodd il-prezzijiet u tagħmilhom division by 10, l-average jiġi $80.28.

ONOR. OWEN BONNICI:  Naqblu li jiġi orħos mill-$81?
IS-SUR KEITH MERCIECA:  Hekk hu.  

ONOR. OWEN BONNICI:  Jiġifieri naqblu li meta l-ministru intervjena kontra l-parir espert, għamel użu minn dan li qed issejjaħ li huwa dritt biex jgħid li indipendentement minn x’jgħid il-parir espert, jillokjaw għal $81.80/bbl, effettivament bħala average price, is-sena ta’ wara spiċċa biex kien orħos u allura l-pajjiż nefaq iktar meta seta’ nefaq inqas? 

IS-SUR KEITH MERCIECA:  Le, mhux eżattament.

ONOR. OWEN BONNICI:  Għaliex?

IS-SUR KEITH MERCIECA:  Li qed jgħid il-Ministru hawnhekk huwa biex jagħlqu deals taħt l-$81.80 biex ma jikkunsidrawx jagħlqu deals above $81.80.

ONOR. OWEN BONNICI:  Ħalli nirfinaha ftit biex inkun nista’ niġi għall-crux of the issue.  Kieku ħalla f’idejn l-esperti, issa li inti studjajt is-settur, ħadtu dan it-tagħrif kollu, pajjiżna kien imur aħjar jew ikun imur agħar f’termini ta’ nefqa?

IS-SUR KEITH MERCIECA: Ma nistax nirrispondik għax hija spekulazzjoni.

ONOR. OWEN BONNICI:  Le, mhi spekulazzjoni xejn.  (Interruzzjonijiet)  Ippermettuli ħalli nerġa’ nagħmel id-domanda għax din hija l-crux fuq din l-issue, għaliex Dr. Austin Gatt qed jassumi responsabilità.  Illum nafu, għax għandna l-benefiċċju tal-hindsight, kemm kien l-average price fl-2010.  Kien hemm deċiżjoni ta’ ministru – ninsew min hu l-ministru għalissa, dik hija xi ħaġa sekondarja – li qal:  Insa l-esperti x’qed jgħidu u morru għal din it-triq.  Meta tqabbel it-triq li ordna hu – għax il-Ministru Gatt  kien ċar – u t-triq li effettivament żviluppat fil-perkors normali tal-affarijiet, il-pajjiż bħala nefqa finanzjarja, nefaq iktar jew nefaq inqas?

IS-SUR ANTHONY C. MIFSUD:  Din id-domanda ma tistax tiġi mwieġba.
IS-SUR KEITH MERCIECA:  Jien ma naqbilx  in prinċipju li għandi nirrispondik għax with the benefit of hindsight kulħadd bravu.  

ONOR. OWEN BONNICI:  Imma jekk l-esperti qalulek mod ieħor!  Hu qal li qed jassumi responsabilità.  Irridu noqogħdu attenti; hu qalha din!  Intom qed tgħidu li għamel ħażin li dak li għamlu l-esperti ħattu, dik hija l-kelma li ntużat.  Jiġifieri kien hemm xogħol li sar u ħattu.  

IS-SUR KEITH MERCIECA:  Però huwa importanti li aħna nieqfu hemmhekk, ma ngħidu xejn oltre minn hekk għax l-implikazzjoni li kieku għamilt “hekk” u kieku għamilt “hekk” kont tmur tajjeb...
 
ONOR. OWEN BONNICI:  Imma fil-fehma tiegħi din hija xi ħaġa fil-mansjoni tal-Uffiċċju tal-Awditur.  Per konsegwenza ta’ din id-deċiżjoni ministerjali l-pajjiż nefaq iktar fuq iż-żejt jew nefaq inqas fuq iż-żejt?  Naħseb hija sempliċi ħafna.  Jekk hemm bżonn il-ħin biex taħdimha, bil-qalb kollha m’għandix diffikultà.

IS-SUR KEITH MERCIECA:  Qisna qed nippruvaw nistabilixxu causality fejn m’hemmx causality.

ONOR. OWEN BONNICI:  Kif m’hemmx causality?

IS-SUR KEITH MERCIECA:  Għax it-tnejn m’għandhomx x’jaqsmu ma’ xulxin.  

ONOR. OWEN BONNICI:  Spjegali għalfejn m’hemmx.

IS-SUR KEITH MERCIECA:  Is-suq huwa dak li hu.  Aħna qed ngħidu li mhuwiex eżempju ta’ good governance u nieqfu hemmhekk.  L-affarijiet setgħu saru b’mod differenti, però mhux għax saru hekk, intilfu l-flus, għax setgħet saret l-istess ħaġa mill-kumitat.  Setgħu ħadu deċiżjoni li kienet agħar.

ONOR. OWEN BONNICI: Imma scientifically, insa’ kollox għalissa, il-fatt li Malta segwiet din id-direzzjoni to close skont kif qal il-ministru ta’ dak iż-żmien, meta tikkomparah ma’ dak li ġara fl-2010 with the benefit of hindsight, il-pajjiż nefaq iktar fuq fuel jew nefaq inqas?

IS-SUR KEITH MERCIECA:  Jekk tħares lejn il-bottom line tal-hedging, fl-2010 kien hemm €14 miljun plus.

THE CHAIRMAN:  Plus xi tfisser?

ONOR. BEPPE FENECH ADAMI:  Profitt.

IS-SUR KEITH MERCIECA: Imma xorta ma jfissirx li aħna naqblu mal-intervent li sar.

ONOR. BEPPE FENECH ADAMI:  Però l-bottom line huwa positive.

IS-SUR KEITH MERCIECA:  Għalhekk qed ngħid.  Il-bottom line m’għadux jiġġustifika l-intervent tiegħu.  Dak hu l-punt tiegħi.
ONOR. OWEN BONNICI:  L-intervent tiegħu naqblu li l-NAO mhumiex jiġġustifikawh, anzi qed jgħidu li huwa eżempju ta’ bad governance, jiġifieri mhux good governance li tagħmel hekk.  Issa d-domanda tiegħi hija din:  Per konsegwenza tal-intervent ministerjali, il-pajjiż  nefaq iktar jew inqas fuq fuel procurement?   Jekk tgħid li trid iż-żmien biex taħdimha, by all means ...

IS-SUR KEITH MERCIECA:   Ir-risposti qegħdin f’tabelli 34 u 35 li hemm f’paġni 283 u 284.  Kif tafu, il-hedging huwa żewġ components; fuel  u forex.  Il-fuel għamlu telf ta’ €3 miljun, però offsetting it-telf tal-fuel hemm €17 miljun li għamlu fuq il-forex.  Jiġifieri l-bottom line huwa plus €14 miljun.

ONOR. OWEN BONNICI:  Mela aħna qlajna l-flus bl-exchange tal-currency għaliex aħna nixtru bid-dollaru, però il-flus jiġu mingħand in-nies bil-euro.  Ninjoraw għal mument dik il-kwestjoni u niffukaw fuq il-kwestjoni tax-xiri taż-żejt.  Qed nerġa’ nistaqsik:  Per konsegwenza tad-deċiżjoni ministerjali bil-miktub li tagħha assuma responsabilità, pajjiżna nefaq iktar fix-xiri taż-żejt fl-2010?  U jekk iva, kemm?  

IS-SUR KEITH MERCIECA: Il-Ministru Austin Gatt jagħmel riferenza għat-tariffa u t-tariffa hija komposta minn żewġ components kif nispjegaw fir-rapport, il-crude u l-forex.  Meta tgħaqqadhom it-tnejn f’daqqa ssib li l-pajjiż mar minn fuq b’€14 miljun.  

ONOR. OWEN BONNICI:  Imma għaliex għaqqadt il-forex.  

IS-SUR KEITH MERCIECA:  Hekk hu, jekk tħares lejn tariffa.  Jekk tħares lejn il-crude oil biss tlifna €3 miljun, imma hekk tkun qed tara nofs l-istampa.

ONOR. OWEN BONNICI:  Jien irrid inkun fair ma’ kulħadd.  Jiġifieri l-bilanċ huwa favorevoli bis-saħħa tal-kambju, però jekk neliminaw il-kambju d-deċiżjoni li ż-żejt nixtruh bil-prezz indikat skont id-direzzjoni ministerjali wasslet biex pajjiżna nefaq €3 miljun aktar, meta kien hemm kumitat ta’ esperti tekniċi li kellhom triq li kienet tvarja minn dik indikata mill-Ministru.  Ħu paċenzja Onor. Fenech Adami, jien għamilt 30 minuta nisimgħek u ma merejtek xejn. 

ONOR. BEPPE FENECH ADAMI:  Onor.  Bonnici, ma tistax tiżvija l-kontenut tal-email għax email ma tistabilixxix prezz, l-email tistabilixxi biex tinnegozja minn prezz ‘l isfel.  (Interruzzjonijiet)  L-email tistabilixxi ceiling mhux prezz. (Interruzzjonijiet)

THE CHAIRMAN:  Sinjuri, konna mexjin tajjeb.  Se tkompli inti, Onor. Bonnici, pero’ biex inkunu fair ukoll, waqt li kont qed nagħmel id-domandi jien kien hemm ftit ta’ interruzzjoni min-naħa tagħkom. 

ONOR. BEPPE FENECH ADAMI:  Mr Chairman, ippermettili nagħmel punt ta’ kjarifika biex nibda nifhem.  Ngħid sew li l-email li qed issir riferenza għaliha mhijiex tistabilixxi...

ONOR. OWEN BONNICI:  Bir-rispett kollu, ħalluni naħdem!

ONOR. BEPPE FENECH ADAMI:  Dr. Bonnici, qed tagħmel argument ibbażat fuq premessa totalment falza.  Jien qed nitlob kjarifika.

ONOR. OWEN BONNICI:  Se jkollok kull opportunità wara.  Id-domanda li staqsejt jien liċ-Chairman bħala kjarifika kienet għax jien minn imkien ma ħariġli li kien hemm direzzjoni ta’ Kabinett u ċ-Chairman huwa ex ministru u allura seta’ jikkjarifika dak il-fatt, issorvolajnih u mxejna.  Li qed jagħmel l-Onor. Fenech Adami huwa ħaġa oħra.  Wara li nispiċċaw dan ir-round se jkollu kull opportunità jistaqsi u jiena se nisimgħek mingħajr ma ninterrompik, però lili ħalluni naħdem.

ONOR. BEPPE FENECH ADAMI: Jiena qed nitlob kjarifika biex dak li qed tgħid int  nifhmu.  Inti qed tassumi li Austin Gatt ta struzzjonijiet biex jillokkjaw fi prezz speċifiku, jew li ta struzzjonijiet biex jinnegozjaw minn prezz ‘l isfel, jiġifieri għamel capping?  Qed nistaqsik dan għax tagħmel id-differenza kollha.  L-argument tiegħek ireġi kieku Austin Gatt qalilhom biex jixtru bit-10c għall-argument, mentri jekk taqra l-email tara li Austin Gatt qalilhom biex ma jonfqux iktar minn 10c u mhux ixtru bit-10c kif qed tgħid int.  Issa jew m’intix qed tifhem lili jew trid tqarraq.

THE CHAIRMAN:  Il-punt sar.  Issa se jkompli l-Onor. Owen Bonnici u fil-każ imbagħad fit-tweġiba tiegħek, Sur Mercieca, twieġeb b’mod li tindirizza dawn iż-żewġ kjarifiki jew interventi.  

L-Onor. Owen Bonnici.

ONOR. OWEN BONNICI:  Il-kelma “benchmark” hija ċara, jiġifieri a benchmark price.  Issa d-domanda kienet ċara.  Jekk naraw il-kwestjoni tal-gwadann mill-kambju u l-kwestjoni tax-xiri tal-crude oil, issib li pajjiżna mar ‘il quddiem fis-sena 2010, però jekk neliminaw il-kwestjoni tal-kambju, id-domanda tiegħi kienet:  Bħala xiri taż-żejt, minħabba dik id-deċiżjoni aħna morna ‘il quddiem bħala pajjiż, jiġifieri nfaqna inqas jew infaqna iktar?  U r-risposta kienet li with the benefit of hindsight aħna nfaqna €3 miljun iktar fi crude oil.  Jiena nifhem li qed jgħid is-Sur Mercieca fejn qed jgħid:  Inti għandek il-kumdità tal-benefiċċju tal-hindsight.  Però hawnhekk il-Ministru, hu u jarmi fil-ġenb il-parir espert, qed jgħid li jassumi r-responsabilità hu.  Allura jien nixtieq inkun naf fuq xiex assuma responsabilità.  Għalhekk għamilt dik id-domanda.  Jien għamilt din l-ispjega biex inkun ċar f’dak li qed ngħid.  

THE CHAIRMAN:  Is-Sur Mercieca.

IS-SUR KEITH MERCIECA:  Ma nistax inwieġeb għal din il-mistoqsija għax fil-fatt huwa statement.  Biex inwieġeb lill-Onor. Fenech Adami ngħid li iva, l-email timplika biex jagħlqu at that price downwards, jiġifieri it’s the maximum price, imbagħad any flactuation ta’ suq taħt dak il-prezz jagħmlu hedging.  

THE CHAIRMAN:  L-Onor. Caruana.

ONOR. JUSTYNE CARUANA:   Ara fhimtx sew, jekk le għedli li le u għedli l-verżjoni korretta.  L-RMC kien diġà għamel l-eżerċizzju tiegħu, kellu r-rappreżentant tas-CBM biex jiggwidah u jikkonsulta dwar il-foreign exchange, hemm ukoll il-konsulenti  bil-question marks kollha, u ovvjament hemm il-membri tal-RMC stess li għandhom ċertu esperjenza.  Intom qed tgħidu li strateġija strettament RMC filwaqt li policy strettament il-politiku u ħadd m’għandu jidħol fil-linja ta’ ħadd basically.  Il-fatt li kien hemm din li minn naħa l-Ministru mar naħa oħra, intom qed tgħidu li nkissru l-prinċipji fundamentali tat-tmexxija tajba.  S’hawnhekk qed naqblu.   Però apparti minn hekk, dan in-nuqqas wassal għal telf ta’ €3 miljun.  Veru kien hemm il-forex aspect li patta, però dan strettament ma jiddependix mill-kapaċità ta’ dak li jkun, imma hija kwestjoni ta’ kambju li tista’ tkun determinata mis-swieq....

IS-SUR KEITH MERCIECA:  It-tariffa għandha żewġ components li l-Enemalta tagħmel hedging fuq it-tnejn li huma u t-tnejn huma stabbiliti.

THE CHAIRMAN:  Għall-benefiċċju ta’ kulħadd għax dan il-punt huwa importanti.  Għalfejn dan l-aspett tal-forex, jiġifieri foreign currency, huwa parti integrali mix-xiri taż-żejt? 

IS-SUR KEITH MERCIECA:  Il-Korporazzjoni tixtri ż-żejt in US Dollars u tirċievi pagamenti mingħand il-konsumaturi in euro.  Il-kambju fih innifsu għandu ċerti costs u xi kultant l-Enemalta titlef u xi kultant tagħmel qligħ fuq dan il-kambju.  Il-hedging jimmitiga r-riskju tat-telf u tal-gwadann.

ONOR. JUSTYNE CARUANA:  Kont se nkompli d-domanda, imma interrompejtuni f’nofsha.  Fil-fatt f’paġna 221 f’paragrafu 4.1.29  intom qed tgħidu li:  

“the then Minister Gatt indicated the parameters within which the RMC was to operate. These parameters included a benchmark price of crude set at $81.80 for calendar year 2010,”.

Jiġifieri apparti l-prezz, jidher li l-RMC irrestrinġih b’xi  mod, mhux iggwidah.  

ONOR. BEPPE FENECH ADAMI:  Qalilhom biex jixtru bl-irħis.

IS-SUR KEITH MERCIECA:  Qalilhom biex jixtru bil-prezz ta’ $81.80 ‘l isfel.  

ONOR. JUSTYNE CARUANA:  Kollox sew.  Jekk l-implikazzjoni hija dik, qed tikkonferma li l-policy maker  indaħal fl-istrateġija?

IS-SUR KEITH MERCIECA:  Dak kien il-punt tagħna ta’ qabel, li aħna nħossu li policy hija policy u strateġija hija strateġija u t-tnejn għandhom ikunu separati.  

ONOR. JUSTYNE CARUANA:   On the basis ta’ dak li qegħdin tgħidu wkoll fl-istess paġna 221 f’paragrafu 4.1.27 jidher li qegħdin issemmu stanza oħra ta’ indħil tal-Ministru Gatt meta daħal fl-operat tal-Ministru George Pullicino.  Qed nifhem sew?    Hawnhekk qed nirriferi għat-tariffi b’mod speċifiku. Jiġifieri jien qed nifhem li f’dak il-paragrafu hemm istanza oħra ta’ indħil, dirett jew indirett, tal-Ministru Gatt fuq il-Ministru Pullicino u l-Malta Resources Authority (MRA).
 
IS-SUR KEITH MERCIECA:  Il-punt tagħna hawnhekk kien relatat mal-kronoloġija tal-events, jiġifieri l-approval tal-Ministru Pullicino li kien il-ministru responsabbli mill-MRA, allura għat-tariffa, ħarġet fl-14 ta’ Diċembru, 2009 kif hemm fil-paragrafu 4.1.27. Issa jekk tħarsu lejn il-paragrafu ta’ wara, jiġifieri 4.1.28, taraw li hemm email mingħand the then Minister Gatt dated 10th November, 2009 li hija qabel l-approval tal-Ministru Pullicino li qed tagħti direzzjoni lill-Enemalta u aħna ma stajniex nifhmu kif mhux l-intervent tal-Onor. Pullicino ....

ONOR. JUSTYNE CARUANA:  Allura dan mhux indħil ukoll?  

IS-SUR KEITH MERCIECA:  Aħna m’għedniex hekk, però ...

ONOR. JUSTYNE CARUANA:  Imma hekk hi jew le?

IS-SUR KEITH MERCIECA:  Mhuwiex eżempju ta’ good governance.  

IS-SUR CHARLES DEGUARA:  Hija concern għall-NAO.

ONOR. JUSTYNE CARUANA:  Bħalma hi concern għalija.  Il-concern hi li hemm żewġ ministri, jiġifieri hawnhekk m’aħniex qed nitkellmu fuq kumitat u ministru, imma saħansitra ministru ma’ ministru, li ministru wieħed qed jidħol fl-għalqa tal-ieħor.

IS-SUR CHARLES DEGUARA:  Mhux qed jidħol imma qed jantiċipa deċiżjoni.

ONOR. JUSTYNE CARUANA:  Li suppost ħa ministru ieħor.

IS-SUR CHARLES DEGUARA:  Qed jantiċipaha.

ONOR. JUSTYNE CARUANA:  Imma suppost sar hekk?

IS-SUR KEITH MERCIECA:  Aħna qed nagħtukom il-fatti ta’ x’ġara.  Jekk suppost ġarax hekk jew le... Kieku kollox kien sew u perfett ma konniex nagħmlu punti dwaru, imma jekk suppost ġarax hekk jew le, mhijiex deċiżjoni tagħna.

ONOR. LUCIANO BUSUTTIL:  Rigward dawn l-emails, għandkom dettall fir-rapport  jew jekk m’għandkomx tgħidulna, kif waslu għandkom dawn iż-żewġ emails li qegħdin p’paġna 334?

IS-SUR KEITH MERCIECA:  Dik in-notament huwa fil-fatt hija appendix ta’ sett ta’ Minuti tal-RMC.

ONOR. LUCIANO BUSUTTIL:  Jiġifieri dawn ħarġu mill-Minuti tal-RMC hekk kif inhi.

IS-SUR KEITH MERCIECA:  Aħna tlabna l-Minuti lill-Enemalta u huma tawna l-Minuti u l-appendices tagħhom li fosthom kien hemm dik l-email.

ONOR. LUCIANO BUSUTTIL:  Bħala emails din biss kien hemm?

IS-SUR KEITH MERCIECA:  Kien hemm diversi emails oħrajn f’Minuti oħrajn, però emails ta’ dan it-tip din biss kien hemm.

ONOR. LUCIANO BUSUTTIL:  U risposti għal din l-email mill-persuni li ġew copied, fosthom il-Ministru Tonio Fenech u persuni oħra, kien hemm follow-up tagħhom fil-Minuti?

IS-SUR KEITH MERCIECA:  Le, just dik l-email.

ONOR. LUCIANO BUSUTTIL:  F’paragrafu 4.1.30 li hemm f’paġna 222 hemm miktub li:

“Given that no tariff revisions were undertaken during 2011, the same parameters that were set out for 2010 ($81.80 for crude oil and $1.49/€1 for the currency exchange rate) were applied as a benchmark throughout 2011.”.  

Jiġifieri dik l-ordni li ta Austin Gatt għall-2010 baqgħet in vigore ukoll għall-2011?  Qed niftehmu li l-benchmark kienet ta’ $81.80 u l-forex $1.49 per €1 anke throughout 2011.

IS-SUR KEITH MERCIECA:  Iva.

ONOR. LUCIANO BUSUTTIL: Mela suppost allura ma nnegozjajniex prezzijiet ta’ żejt aktar minn dak il-prezz.

IS-SUR KEITH MERCIECA:  Fil-fatt dak kien punt li  għamilna aħna, li aħna ħassejna li t-tariffa kienet qisha fuq a false target, li kienet qed tillimita l-operat tal-RMC. 

ONOR. LUCIANO BUSUTTIL:  Fit-tabella li hemm f’paġna 280 naraw li fl-2011 il-prezzijiet taż-żejt kienu ben oltre $100 b’differenza għal dak tas-sena 2010 li kienu inqas mill-$81.80.  Allura jekk skont din l-ordni l-RMC ma setgħux jinnegozjaw prezz aktar għoli mill-$81.80, kif imbagħad f’tabella 35 fl-2011 jidher loss ta’ over €8 miljuni inkluż x-xiri taż-żejt u l-forex meta suppost aħna għamilna iktar qligħ għax il-prezz taż-żejt kien iktar għoli u xtrajna bi prezz inqas?

IS-SUR KEITH MERCIECA:  Il-hedging xorta sar anke fi żmien meta l-prezz taż-żejt kien above $81.80.  

ONOR. LUCIANO BUSUTTIL:  Jiġifieri ġie nnegozjat prezz aktar minn $81.80 minkejja li kien hemm direzzjoni ministerjali li ma tistax taqbeż dak il-prezz?

IS-SUR KEITH MERCIECA:  Fl-2011 il-prezz taż-żejt qatt ma kien taħt l-$81.80 u hedging kien hemm.

ONOR. LUCIANO BUSUTTIL:  Qed nipprova nifhem għax qed tgħidu li ma kienx hemm revision, jiġifieri qed nifhem li l-RMC ma ltaqax jew jekk iltaqa’ ma rrevediex din it-tariffa, però fl-istess ħin ġiet injorata kompletament.  Hemm xi raġuni għalfejn ġiet injorata la kien hemm din id-direzzjoni?  Ġiet riveduta din id-direzzjoni jew m’hemmx dokumenti li juru li ġiet riveduta?

IS-SUR KEITH MERCIECA:  M’hemmx dokumenti li juru li nbidel xi ħaġa, jiġifieri aħna ma assumejna li ma nbidel xejn, li l-mira baqgħet l-istess.

ONOR. LUCIANO BUSUTTIL:   Jiġifieri aħna suppost xtrajna sa maximum ta’ $81.80 meta fil-fatt xtrajna ħafna iktar u fil-fatt sar dak il-loss ta’ aktar minn €8 miljuni f’sena waħda.

IS-SUR KEITH MERCIECA:  Hekk hu.  Fil-fatt jekk tħarsu lejn tabella 30 li hemm f’paġna 277, l-aħħar kolonna tal-2011 ir-row “hedged volume % with respect to oil purchased in EUR”, taraw li l-hedged percentage tal-Enemalta huwa $83.33.  Jiġifieri għalkemm l-$81.80 qatt ma ntlaħaq, xorta għamlu settlements ekwivalenti għal 83% tal-bżonnijiet taż-żejt tagħhom.   

ONOR. CHRIS AGIUS:  Fix-xogħol tagħkom intom rajtu x-xiri taż-żejt mill-2008 sal-2011.    Ħaristu lejn il-mod kif kien jinxtara mill-2003 sal-2008?  

IS-SUR KEITH MERCIECA:  Le, assolutament.

ONOR. CHRIS AGIUS:  Tafu jekk kienx hemm bidla fil-mod kif kien jinxtara ż-żejt bejn l-2003 u l-2008 meta kien hemm bidla ministerjali?  

IS-SUR KEITH MERCIECA:  Le, ma dħalniex f’dawk l-affarijiet.

ONOR. CHRIS AGIUS:  Ma tafux jekk kif beda jinxtara fl-2008 kienx bl-istess kif jinxtara fl-2003?

IS-SUR KEITH MERCIECA:  M’iniex kapaċi nirrispondik għax ma dħalna assolutament xejn f’dawn l-affarijiet.  

ONOR. CHRIS AGIUS: Jiġifieri m’għandkomx informazzjoni kif kien jinxtara ż-żejt qabel.

IS-SUR KEITH MERCIECA:  Le, ma dħalniex fih għax ma kienx jikkonsisti f’parti mill-audit tagħna.  

THE CHAIRMAN:  Xtaqt nagħmel domanda fuq dan il-punt biex nifhem aħjar.  Wara kulħadd bravu u l-benefit of hindsight hu li hu, però x’kien jiġri Sur Mifsud li kieku ma kienx hemm prezzijiet stabbli?  Min kien iġorra dik ir-responsabilità?

IS-SUR ANTHONY C. MIFSUD:  Ir-responsabilità strictly speaking kien iġorra l-kumitat, biss finalment id-direzzjoni ministerjali, il-ministru jġorra.

THE CHAIRMAN: Jiġifieri the buck stops with the minister.  
Dwar dan il-punt li qed jistaqsu l-kollegi tan-naħa tal-Gvern fuq il-prezzijiet u l-istudji, se nieħdok ftit f’paġna 219.  Din id-domanda li qed issir dwar deċiżjoni fuq locking ta’ prezz ta’ $81.80, jiena fhimt, meta tara paġna 219, paġna 220 u paġna 221, li kien hemm – dawn ma kenux deċiżjonijiet fejn qomt filgħodu u ddeċidejt li nagħmel lock ta’ $81.80 – rapport fl-2008 ta’ KPMG, imbagħad kellek rapport ieħor f’Marzu 2009  ta’ KPMG, fl-istesss sena f’Mejju Deloitte & Touche jagħmlu rapport ieħor u fl-istess sena l-MRA tagħmel rapport, imbagħad kellek żieda fil-prezzijiet li kien hemm fl-2009 imbagħad kien hemm dik il-ministerial direction.  Jiġifieri din il-ministerial direction li ngħatat permezz ta’ email ta’ dan il-ministru bil-kitba kienet qiegħda ssegwi mhux in a vacuum, imma kienet qed issegwi numru  ta’ rapporti dettaljati minn audit firms ta’ ċerta reputazzjoni dinjija dwar it-terremot li kien għaddej fis-swieq finanzjarji barra minn Malta, li fejn sa ħames snin ilu xi ħadd tgħidlu l-Amerka se tkun downgraded, kien jgħidlek li qed toħlom u forsi xi ħaġa oħra wkoll, ġrat jiġifieri daqshekk is-swieq kienu nqalbu ta’ taħt fuq.  U f’dan il-kuntest kollu kien hemm erba’ jew ħames rapporti ta’ dawn l-audit firms, imbagħad ġiet l-imbierka email ta’ dan il-ministru li qalilhom mhux biex jixtru bil-$81.80 imma biex jillokkjaw at $81.80.  Hux hekk?

IS-SUR KEITH MERCIECA:  Qed nitkellmu fuq żewġ affarijiet separati u differenti.  Ir-rapporti kollha li saru hawnhekk kienu relatati mal-istabbiliment tat-tariffa, mentri l-email tirrelata mal-hedging.  L-istabbiliment tat-tariffa u l-hedging huma indipendenti minn xulxin.

THE CHAIRMAN:  Naqbel miegħek, però  il-mument li inti għamilt il-hedging ifisser li xtrajt.  Meta tixtri eventwalment se jkun hemm impatt fuq it-tariffi.
IS-SUR KEITH MERCIECA:  Le, mhux neċessarjament għax meta tagħmel hedging inti għandek garanzija li sitt xhur oħra “se tixtri ż-żejt” – fil-verita ż-żejt qatt ma tixtrih, it’s a paper transaction – at that price, imbagħad meta l-Enemalta tixtri ż-żejt veru, jiġifieri the actual physical transaction, id-differenza bejn il-hedge u l-physical transaction is off-set.

THE CHAIRMAN:  L-aħħar punt.  

ONOR. OWEN BONNICI: Skużani Mr Chairman, aħna ftehemna fuq domanda waħda.

THE CHAIRMAN:  Għandek raġjn, nagħmel dan il-punt u nieqaf.  Fis-swieq finanzjarji kuljum jiġu traded ammonti kbar ħafna ta’ flus, miljuni, ikun hemm it-telf u l-qligħ kuljum.  Qed ngħid sew jew qed inħarref?

IS-SUR KEITH MERCIECA:  Ovvjament qed tgħid sew.  

THE CHAIRMAN:  Skużawni, tistgħu tkomplu.

ONOR. OWEN BONNICI:  L-Onor. Agius diġà staqsa jekk dħaltux kif kienu jsiru l-affarijiet qabel l-2008 u r-risposta kienet le.  Jien se nikkwota minn xi ħaġa li qal ċertu John Pace li kien manager fl-Enemalta u kiteb artiklu minn jeddu f’”The Times” nhar il-Ġimgħa 18 ta’ Jannar, 2013 u qal hekk:
“In the 2003 general election, Bonnici – u hawnhekk qed jirriferi għal Josef Bonnici li kien ministru – lost his seat and Austin Gatt became the Minister responsible for Enemalta.  He immediately made administrative changes in Enemalta, including a change in how fuel was procured.”.
Mela s-Sur Pace qed jgħid kif dażal il-Ministru Gatt huwa biddel affarijiet fl-Enemalta mil-lat amministrattiv, inkluż bidla mill-mod kif il-fuel kien jiġi prokurat.  Se nkompli nikkwota lil Mr John Pace fejn qal hekk:

“This resulted in the formation of a powerful lobby by the fuel oil importers who would stand to lose millions of euros if the power stations converted to gas.  This lobby may have influenced the decision – li l-pajjiż jibqa’ fuq iż-żejt, ma jmurx għall-gass – but I think the real reason lay elsewhere.”.

Dan x’qed jgħid is-Sur John Pace, ex manager għoli fl-Enemalta.  Minn din l-analisi li għamiltu, rriżultalkom l-eżistenza ta’ dan il-powerfull lobby by the fuel oil importers?

IS-SUR ANTHONY C. MIFSUD:  Le, ma rriżultalniex.  Ma kenitx fit-terms of reference li aħna stabbilixxejna biex immexxu dan il-performance audit u allura ma morniex lura daqshekk.

ONOR. OWEN BONNICI:  Ma rriżultakomx li jeżisti dan il-lobby b’saħħtu jew ma dħaltux f’affarijiet li tistgħu taslu biex taraw jekk hemmx dan il-powerful lobbying?  Dan x’qed jgħid, nerġa’ ngħid, xi ħadd li kien jaħdem hemm, li tkellem minn jeddu u tikteb bil-kitba dak li għadni kif għedt.

IS-SUR KEITH MERCIECA:  Kif spjegajna, fil-metodoloġija tal-istudji aħna ħarisna lejn ċerti dokumenti u ċerti proċessi.  Affarijiet ta’ dan it-tip ma taqbadhomx billi tħares lejn il-Minuti tal-kumitat.  Aħna ħarisna lejn il-Minuti tal-kumitat u nistgħu nikkummentaw biss fuq il-Minuti u d-dokumentazzjoni li rajna.  Dan il-punt imur oltre mid-dokumentazzjoni li rajna aħna.

IS-SUR ANTHONY C. MIFSUD:  Dak is-Sinjur kellu karriera ta’ ‘l fuq minn 30 sena fl-Enemalta.  Aħna m’għamilniex 30 sena hemmhekk jiġifieri ma nafux x’informazzjoni għandu hu mill-esperjenza tiegħu.

ONOR. OWEN BONNICI:  Jiġifieri mix-xogħol li għamiltu hawnhekk li huwa xogħol importantissimu, jekk kenux saru bidliet ammistrattivi fl-2003 kif laħaq l-ex Ministru Gatt ma tistgħux titkellmu dwarha, tridu tistaqsu lil ħaddieħor.

IS-SUR KEITH MERCIECA:  Huwa outside of audit scope.  Aħna ħarisna lejn l-2008 sal-2011.

ONOR. OWEN BONNICI:  Jekk hemmx powerful lobbying mill-fuel importers, mix-xogħol li għamiltu, qed ngħidu li ma nistgħux naqbduha.  Skużani qed nistaqsi lilek Sur Mifsud, imma at the end of the day, inti l-firmatarju ta’ dan ir-rapport.  Ma ninsewx li dan mhuwiex sempliċi eżerċizzju dwar xi ħaġa li qed nitkellmu biss fuq il-lat amminstrattiv ta’ kif għandhom jinġabru l-minuti, imma dwar xi ħaġa li hija kbira ħafna u li saret fil-kuntest ta’ ħafna affarijiet.  F’dak iż-żmien li qed nitkellmu dwaru, jiġifieri bejn l-2008 u l-2011, kif tgħallimni, saru diversi affarijiet, fosthom – u inti taf għaliex inti l-firmatarju tar-rapport dwar il-BWSC – fejn kellna aġenti Maltin li jiftaħru bil-kuntatti għoljin li għandhom fil-politika, fl-Enemalta, fejn kien hemm chairman tal-Enemalta li jaħdem mal-kuntrattur li bena l-power station il-ġdida, f’kuntest fejn inbiddlet il-liġi ambjentali u d-deċiżjoni li wara li l-Kabinett iddeċieda li mmorru għall-gass, reġgħet inqalbet biex imbagħad bqajna bil-heavy fuel oil.  Allura fil-kuntest ta’ dan kollu, ejjew ngħidu l-affarijiet kif inhuma, in-nuqqasijiet fix-xiri taż-żejt li semmejt inti u ilna nitkellmu dwarhom illum ġurnata sħiħa, bejn l-2008 u l-2011, taqbel miegħi li huma iktar rilevanti?

IS-SUR ANTHONY C. MIFSUD:  Nerġa’ nirrepetilek dak li għedt filgħodu, jiġifieri li aħna għamilna a performance audit fuq is-sistema tax-xiri taż-żejt.  Dak kien l-iskop tal-audit.  Li kellna xi ngħidu rigward it-tender tal-power station ta’ Delimara għednih f’rapport ieħor li ġie diskuss f’dan il-Kumitat.  Ma nistgħux noqgħodu nirrepetu ruħna.

ONOR. OWEN BONNICI:  Ħalli nġib eżempju.  Fir-rapport li semmejt inti, għandek kumpaniji bħal Totsa, li kulħadd jaf huma rappreżentati mis-Sur George Farrugia, li anke ngħata maħfra presidenzjali biex ikun jista’ jixhed fl-iskandlu taż-żejt, li kienu jieħdu l-kuntratti qabel l-2008, baqgħu jieħdu l-kuntratti wara l-2008, u intom tagħmlu riferenza għal dawn il-fatti, għall-kutratti li kienu jieħdu Totsa fir-rapport tagħkom.  Id-domanda tiegħi, li fil-fehma tiegħi hija leġittima ħafna, hija: Tista’ tiżola dawn in-nuqqasijiet kbar, fejn f’mument minnhom iddiskrivejthom bħala “abysmal”, tista’ inti tisseparaha minn dan il-maremagnum kollu li seħħ f’din il-kwestjoni u li kienet fiċ-ċentru tal-inkwiet ta’ ħafna nies dwar dan is-settur?  Tista’ tiżolahom faċilment u tgħid li studjajt biss il-faults amministrattivi, bħal li kieku dak kollu li ġara l-kuntest, il-background ma ġarax?  Tista’ tagħmel hekk?

THE CHAIRMAN:  Ma interrompejtikx qabel apposta, Onor. Bonnici, imma qabel ma twieġeb Sur Mifsud, ma ninsewx ilkoll kemm aħna li s-suġġett li qegħdin niddiskutu huwa rapport li jkopri perjodu partikolari.  Biex inkun ġust mas-Sur Mifsud, id-domanda tiegħek, Onor. Bonnici, kienet tinkludi riferenza għal affarijiet li jmorru lil hinn mill-audit period.  Huwa obbligu tagħna li nistaqsuh fuq il-perjodu, però, jekk fhimt sew, forsi fhimt ħażin, naħseb mort lil hinn mill-audit period fid-domanda tiegħek.

ONOR. OWEN BONNICI:  Jien, l-argument tiegħi huwa li dan kollu sar f’kuntest.  Kieku sar f’kuntest fejn kulħadd qed jiftaħar u kulħadd huwa kuntent kemm l-affarijiet sejrin tajbin fil-qasam taż-żejt, dik hija ħaġa, tgħid li saru żbalji amminstrattivi, nikkoreġuhom u ngħidu li ma ġara xejn!  Dan bħall-posta, kulħadd jiftaħar bil-posta mbagħad meta tasallek ittra tard, kien hemm żmien konna nistagħġbu.  Dawn l-iżbalji amministrattivi li fi stanzi minnhom huma deskritti bħala “abysmal”, saru f’kuntest u backdrop inkwetanti mmens, bħal maħfriet presidenzjali, tenders, deċiżjonijiet biex pajjiżna jibqa’ fuq iż-żejt, allegazzjoni li semma s-Sur Pace, eċċ.  Jiġifieri dan il-kuntest kollu, Sur Mifsud, ma jbiddilx l-bearing ta’ dan ir-rapport tiegħek dwar in-nuqqasijiet kbar amminstrattivi?

IS-SUR ANTHONY C. MIFSUD:  Nerġa’ nirrepeti li dak li qed tgħid inti huwa kollu rilevanti, imma huwa outside l-iskop tal-analisi tagħna.  Tinsiex ukoll li meta bdejna dan l-audit ma kien hemm xejn minn dawn l-affarijiet li llum qegħdin quddiem il-qorti.  U aħna, jekk hemm xi ħaġa quddiem il-qorti ma nistgħux nidħlu fiha aħna.  Aħna rajna biss il-lat amminstrattiv.
THE CHAIRMAN:  Jekk jogħġobkom, ibdew ikkonkludu.

ONOR. OWEN BONNICI:  Sur Mifsud, inti naturalment segwejt dak li ġara fil-media fuq persuni relatati mal-iskandlu taż-żejt u nies li ttellgħu l-qorti u persuni anke li ngħataw maħfra presidenzjali, fosthom persuni bħas-Sur Tancred Tabone, li kif tgħallimni inti, kien involut fl-Island Oil Bunkering Limited (IOBL) u kien anke Chairman tal-Enemalta; għandi nifhem li dan kollu inti tafu għax segwentu.  Tara xi differenza bejn kif kien jinxtara ż-żejt f’dak il-perjodu għall-mod ta’ kif kienu l-affarijiet meta għamilt l-investigazzjoni inti?

IS-SUR ANTHONY C. MIFSUD:  Dik hija domanda li ma nistgħux inwieġbuha għax ma rajniex kif kien jinxtara qabel u kif inxtara wara.

ONOR. OWEN BONNICI:  Wara li rajt dak li kien ġara u segwejt nies jitressqu l-qorti, eċċ, l-uffiċċju ma ħassx li għandu jidħol biex jara kif kienu jsiru l-affarijiet f’dak il-perjodu?

IS-SUR ANTHONY C. MIFSUD:  Le, għax kien outside l-iskop tagħna.  Ma nistgħux aħna, meta nibdew biċċa xogħol ninfirxu fuq kollox.  L-ewwel nett kieku ma nispiċċaw qatt...

ONOR. OWEN BONNICI:  Jien nifhem x’qed jgħid is-Sur Mifsud u għalhekk jien dalgħodu staqsejt domanda dwar l-iskop tax-xogħol tagħkom.  Jien staqsejt jekk meta tibdew ix-xogħol tagħkom intom tgħidux li għandkom “din” il-mansjoni, u jiġri x’jiġri m’intomx se tiċċaqilqu minnha.  U r-risposta tagħkom kienet le, jekk ikun hemm affarijiet li strada facendo wieħed jiskopri dwarhom, wieħed jinvestigahom ukoll.  U allura meta kellek skandlu ta’ dan it-tip, fejn kellna anke lill-ex Prim Ministru f’gazzetta minnhom jgħid affarijiet serji ħafna  dwar kif ħassu hu dwar din il-kwestjoni, l-uffiċċju ma ħassx li kellu jidħol ukoll għall-mod ta’ kif kienu jsiru l-affarijiet dak iż-żmien?

IS-SUR ANTHONY C. MIFSUD:  Le, għax nerġa’ nirrepeti, kienet outside the scope tagħna.  Kien hemm proċeduri oħrajn għaddejjin fuq dawk l-affarijiet li qed issemmi inti.

ONOR. OWEN BONNICI:  Tista’ twieġeb dwar kienx hemm xebħ bejn il-perjodi?  

IS-SUR ANTHONY C. MIFSUD:  Le, għax ma eżaminajniex il-perjodi, ħlief dak li ssemma.

ONOR. JUSTYNE CARUANA:  Imma fir-rapport tagħkom qed issemmu Totsa.  Din ma smajniex biha issa, jiġifieri waqt li kontu qed tidderieġu r-rapport, Totsa kienet diġà familjari.

IS-SUR ANTHONY C. MIFSUD:  Le, meta bdejna ma kienx familjari.

ONOR. JUSTYNE CARUANA:  Imma as you went along, Totsa kienet familjari.  Tant huwa hekk li waqt li intom kontu għaddejjin tikkunsidraw paragrafu paragrafu fuq il-bids kif ingħataw, kien hemm anke saħansittra ssemmu istanzi fejn ma kenitx l-aħjar offerta, imma ingħatat, daqqa għax kien hemm it-translations neqsin mir-Russu għall-Ingliż, daqqa għal “hekk” u daqqa għal “hekk”, il-kwestjoni hija li Totsa iffigurat u ffigurat b’mod pjuttost negattiv.  Dan il-fatt, l-uffiċċju tiegħek jieħdu sempliċement at face value jew inkella on the basis ta’ dak li kien qed jgħid l-Onor. Bonnici, jieħu rilevanza ħafna iktar b’saħħitha?  Hawnhekk qed nitkellmu fuq kuntratti ta’ miljuni.

IS-SUR ANTHONY C. MIFSUD:  Aħna ma nistgħux nidħlu fuq każ li qiegħed sub judice.  Aħna uffiċċju li m’għandniex poteri eżekuttivi; nistgħu nagħmlu rapporti u rakkmandazzjonijiet imbagaħd sta għad-dipartimenti jew entitajiet jekk jeħdux on board dawk ir-rakkmandazzjonijet.  Dik hija l-funzjoni tal-uffiċċju, nirrapurataw lil dan il-Kumitat biex jiġi diskuss ir-rapport tagħna, kif qed isir illum.

ONOR. JUSTYNE CARUANA:  Però qabel inti għedtilna li inti sodisfatt li as you went along ittieħdu r-rakkmandazzjonijiet tal-uffiċċju tiegħek, però kemm waqt li kontu qed tagħmlu r-rapport, kif ukoll wara, Totsa xorta baqgħet tieħu l-kuntratti.  Jiġifieri l-ħażin li għedtu li kien hemm, baqa’ hemm?

IS-SUR ANTHONY C. MIFSUD:  Aħna m’aħniex qed ngħidu li t-tenders li ħadet Totsa kienu ħżiena.  Aħna qed ngħidu l-fatti li sibna dwar nuqqas ta’ record-keeping tajjeb.

IS-SUR CHARLES DEGUARA:  Irrispettivament minn dak li sibna, aħna qatt ma nistgħu nindaħlu biex inwaqqfu ċerti proċeduri li jkunu għaddejjin.  Skużawni li qegħdin nirripetu ruħna, imma nerġa’ ngħid li dak li nagħmlu aħna huwa li neżaminaw, nagħmlu audit, insibu l-evidenza, u abbażi ta’ dik l-evidenza noħorġu r-rapport tagħna u nagħmlu r-rakkmandazzjonijiet.  Naturalment aħna nittamaw li dawk ir-rakkmandazzjonijiet jittieħdu on board għax huwa ta’ frustrazzjoni għan-nies tagħna meta nagħmlu ċerti rakkmandazzjonijiet u jibqgħu fuq l-ixkaffa.  Hemm ċerti rakkmandazzjonijiet li ilna nsemmuhom fir-rapporti tagħna – mhux f’dan – għal snin sħaħ.  Ovvjament dik hija kawża ta’ frustrazzjoni għalina u għan-nies tagħna, imma aħna, effettivament, the most we can do, kif diġà għedt iktar kmieni, huwa li nagħmlu a follow up report ħalli naraw x’sar.  That’s the most we can do.
ONOR. JUSTYNE CARUANA:  Fil-kuntest tal-fatt li kien hemm kuntratti li meta għamlet l-offerta Totsa ma kenitx l-aktar favorevoli u l-aktar vantaġġuża li tintagħżel, ma kenitx orħos u kien hemm ċirkostanzi oħra li semmejtu fir-rapport, meta se tagħmlu follow up report se tkomplu taraw għaliex wara li kkonkludejtu dan ir-rapport Totsa baqgħet tieħu l-kuntratti?

IS-SUR ANTHONY C. MIFSUD:  Aħna eżaminajna s-sistema li kienet tiġi addottata dak iż-żmien mhux in-nuqqasijiet fil-proċess ta’ tender partikolari.   

ONOR. JUSTYNE CARUANA:  Però s-sistema kienet qed twassal għal ċertu riżultat li f’aktar minn nofs tal-kuntratti ittieħdet mill-istess kumpanija.

IS-SUR CHARLES DEGUARA:  Skużani, Onor. Caruana.  Aħna żguri li jekk tistaqsu dawn il-mistoqsijiet lill-Korporazzjoni involuta tkunu tistgħu tingħataw tweġibiet aħjar.

ONOR. JUSTYNE CARUANA:  Imma fil-follow up report li jien fhimt li se tagħmlu...

IS-SUR CHARLES DEGUARA:  Jien għedt li nistgħu nagħmluh, m’għedtx li se nagħmluh.

ONOR. JUSTYNE CARUANA:  Meta tagħmlu dan it-tip ta’ rapport se tidħlu f’dan l-aspett, biex taraw jekk ir-rakkmandazzjonijiet itteħdux?  

IS-SUR CHARLES DEGUARA:  Jekk, u dejjem jekk għax dik hija perograttiva tal-Awditur Ġenerali, niġu mqabbdin nagħmlu follow up report, naqbdu x-shortcomings li sibna u r-rakkmandazzjonijiet tagħna u naraw minn dawk ir-rakkmandazzjonijiet xi jkun ittieħed on board.  Dejjem hekk ħdimna.  Il-proċedura tagħna dejjem hekk kienet.  Meta nagħmlu follow up, naqbdu r-rakkmandazzjonijiet tagħna u naraw x’ittieħed on board minnhom.

ONOR. JUSTYNE CARUANA:  Forsi m’intomx tifhmuni.  Jien dak li jinkwetani huwa li fi stadju iktar kmieni għedtulna li as you went along l-Enemalta ħadet on board rakkmandazzjonijiet tagħkom mill-ewwel u allura kien hemm titjib.
IS-SUR ANTHONY C. MIFSUD:  F’dak li huwa record-keeping.  Fullstop.

ONOR. JUSTYNE CARUANA:  Però fejn jidħlu mbagħad f’dik il-parti fejn kienu qed jiġu awarded tenders, il-justification ta’ kif kienu qed tintagħżel kumpanija u mhux oħra, f’dak l-aspett jidher li ma kienx hemm dak titjib.  Lili dak li qed iħassibni.  

IS-SUR ANTHONY C. MIFSUD:  Imma dak inti qed tgħidu Onorevoli, aħna m’għedniex hekk.

IS-SUR KEITH MERCIECA:  Aħna nikkwotaw tliet istanzi meta l-FPC ma tax it-tender lill-irħas offerta.

ONOR. JUSTYNE CARUANA:  Iva, u ntagħżlet  Totsa.

IS-SUR KEITH MERCIECA:  Fil-verità qed insemmu każijiet tal-2008 meta aħna semmejna qabel ukoll li l-informazzjoni għad-dispożizzjoni tagħna kienet limitata mmens, kważi kien impossibbli li wieħed jasal għal konklużjoni li tagħmel sens.  L-Enemalta pprovdewlna xi spjegazzjonijiet, però minn fejn ġabu l-ispjegazzjonijiet l-Enemalta ma nafux minħabba l-fatt li aħna rajna l-informazzjoni kompluta u ma stajna naslu għall-ebda tip ta’ spjegazzjoni aħna stess.  Kif semma s-Sur Mifsud, dak is-sens ta’ titjib li joħroġ mit-titjib fil-mod kif jinżammu l-Minuti jifaċilita wkoll il-proċess ta’ analisi tat-tenders.  Aħna bħala awdituri esterni, permezz ta’ dokumentazzjoni miżmuma kif suppost, inkunu aktar nistgħu insewgu dak li jkun qed jiġri u anke fejn hemm deċiżjonijiet fejn tender partikolari tingħata u ma jkunx l-irħas, forsi issa, bl-ispjegazzjoni li jkun hemm nifhmu għaliex ingħatat lil “dak” u mhux lill-“ieħor”.

ONOR. LUCIANO BUSUTTIL:  Fiċ-ċirkostanzi kollha meta għandek nuqqas ta’ dokumentazzjoni li fir-rapport qed tgħidu li ma tistgħux tifhmu kif f’dan il-procurement kien qed jitmexxa b’dan il-mod, meta għandek kumpaniji bħal Totsa li kienu qed jieħdu tenders meta ma kenux l-irħas, meta għandek l-generic email account bil-problemi kollha li kellu, li fir-rapport għedtu li raised doubts, meta għandek dak li ġara biex il-bini tal-extension tal-power station ingħatar lill-BWSC billi komplejna għafasna fuq il-heavy fuel oil, dawn l-affarijiet kollha meta tagħmilhom kollha flimkien u ma teħodhomx in vacuum, ma ġabux suspett li seta’ kien hemm foul play u li kollox qiegħed jiġi mbuttat minn xi ħadd jew lobby group, jew hemm xi pressjoni biex il-policy tal-Gvern, minkejja li qal li se jmur fuq gass, jibqa’ għaddej fuq iż-żejt biex jaġevola dan il-foul play?

IS-SUR CHARLES DEGUARA:  Skużani li se nirrepeti; aħna esponejna l-fatti kif sibnihom, konna ċari u ġibna evidenza u issa sta għall-organizzazzjonijiet kompetenti, bħall-Korp tal-Pulizija, bħall-PAC u bħall-Parlament  li...

ONOR. JUSTYNE CARUANA:  Li ninterpretaw il-fatti?

IS-SUR CHARLES DEGUARA:  Mhux tinterpretaw il-fatti imma li jsiru investigazzjonijiet li l-uffiċċju tagħna mhux f’pożizzjoni li jagħmilhom.

THE CHAIRMAN:  Nistgħu nalternaw u għandi domanda żgħira.  Sur Mifsud, jekk fhimt sew, l-Onor. Caruana għamlet riferenza għal fejn hemm miktub fir-rapport, f’paġna 221, li l-Ministru responsabbli mill-Enemalta qisu daħal fl-għalqa tal-Ministru responsabbli mill-MRA.  Jien ngħid sew li din mhijiex xi ħaġa imnaqqxa fil-ġebel?  Qed ngħid hekk għax fl-istruttura eżekuttiva tal-lum, il-Gvern preżenti, kemm l-MRA kif ukoll l-Enemalta huma fi ħdan l-istess Ministeru.

IS-SUR ANTHONY C. MIFSUD:  Dik mhijiex xi ħaġa li niddeċiduha aħna.  Il-prassi stabbilita qabel kienet li r-regolatur ma jkunx fil-ministeru ta’ fejn hemm l-entità li taħtu huwa responsabbli r-regolatur.

THE CHAIRMAN:  Grazzi, Sur Mifsud.  L-Onor. Kristy Debono.

ONOR. KRISTY DEBONO:  Ir-rapport jelenda diversi drabi li t-titjib sar fl-2011, wara li nbeda dan l-analisi, però f’paragrafu 73 li hemm f’paġna 29, jingħad li:

“NAO noted an improvement in terms of the overall internal coordination of the RMC, particularly so in 2010 and 2011.”.

Jgħid ukoll li kien hemm evidentament titjib fil-good practices wara deċiżjoni ta’ follow up datat Awwissu 2010.  Imbagħad paragrafu 99 jgħid li:

“NAO commends the RMC’s notable improvement in terms of its overall internal coordination, particularly so in 2010 and 2011,”.

Allura hawnhekk qed tikkonfermaw li t-titjib sar qabel ma beda l-analisi u qabel ma tkellem l-Onor. Leo Brincat?

IS-SUR CHARLES DEGUARA:  Ovvjament aħna, mhux din id-darba biss, kull meta noħorġu rapport we have to be objective and fair.  Jekk insibu shortcomings nindikaw li huma short comings, jekk insibu każi ta’ good practice nindikawhom bħala każi ta’ good practice.  Jiġifier, aħna kif dejjem ngħidu, l-uniku għan tagħna huwa li nkunu oġġettivi u ġusti.  Għalhekk f’ċerti fażijiet tar-rapport aħna qegħdin insemmu shortcomings u f’ċerti sezzjonijiet tar-rapport qegħdin infaħħru cases ta’ good practice, mill-qbija ma nkunux fair.  Dan naħseb li juri kemm aħna ġusti fl-evalwazzjoni tagħna; fejn huma każijiet ta’ good practice semmejnihom.  Issa ħalli ngħid oħra.  Jista’ jkun hemm fejn – m’iniex qed ngħid li f’dan il-każ huwa hekk – isir titjib imma aħna xorta ma nkunux kuntenti.  Jekk is-sitwazzjoni kienet tant ħażina u jsir xi titjib, ma jfissirx li l-NAO ikun sodisfatt però ngħidu li jkun sar titjib għax we have to be fair in our analysis and in our reporting.

ONOR. KRISTY DEBONO:  U t-titjib sar bejn l-2008 sal-2011 mhux biss fl-aħħar sena għax paragrafu 113...

IS-SUR CHARLES DEGUARA:  Fuq hedging qegħdin nitkellmu.

ONOR. KRISTY DEBONO:  Iva.  Dan il-paragrafu jgħid ċar li:

“...NAO commends the positive performance registered by Enemalta with respect to crude oil and forex hedging undertaken throughout the period under review, that is, 2008 up to 2011.”.

Xtaqt il-kummenti tagħkom dwar dan.

IS-SUR KEITH MERCIECA:  Jien għalhekk qabel kont daqsxejn hesitant li nistabilixxu dik il-causality bejn li għax marru tajjeb allura nispiċċaw in a net gain position u allura l-affarijiet kienu tajbin.  Jien qatt ma nista’ ngħid li huwa tajjeb li persuna fl-RMC jaqbad u jagħlaq deals waħdu mingħajr ma jikkonsulta l-RMC.  Jista’ jkun li jagħlaq id-deals waħdu u xorta jmur tajjeb, però xorta rrid ngħid li dak mhux il-mod kif isiru l-affarijiet.  

ONOR. KRISTY DEBONO:  Paragrafu 102 jgħid ċar li:

“NAO recognises the good practices employed by the RMC in shifting from
collars to swaps, amply evident of the necessary scenario planning undertaken by the Committee...”,

Jiġifieri qegħdin tgħidu li din kienet strateġija importanti ħafna u li:

“This level of preparation is deemed commendable by the NAO and is the standard that is to be adhered to in future instances of strategic repositioning.”.

Jiġifieri dan kien statement qawwi u pożittiv ħafna.  

IS-SUR KEITH MERCIECA:  Iva, hekk hu.

ONOR. KRISTY DEBONO:  U ta’ min wieħed ikompli jaħdem fuq din l-istrateġija.  Allura tikkonferma li xi ħaġa bħal din wasslet ukoll biex minkejja t-taqlib li kien hawn internazzjonalment fejn l-ekonomija ta’ bosta diversi pajjiżi kienet daqshekk ħażina u xorta waħda l-Enemalta għamlet profitt ta’ kważi €20 miljun?

IS-SUR KEITH MERCIECA:  Profitt huwa daqsxejn ta’ misnomer hemmhekk.

ONOR. KRISTY DEBONO:  Mela net gain.

IS-SUR KEITH MERCIECA:  Fejn jidħol hedging għamlet net gain biex ngħid hekk, però xorta waħda, dejjem wieħed jista’ jtejjeb.

ONOR. KRISTY DEBONO:  Naturalment titjib dejjem jista’ jsir, imma xorta waħda, paragrafu bħal dan juri li dan kien riżultat  pożittiv.

IS-SUR KEITH MERCIECA:  Ħa nkun ftit kontroversjali hawnhekk, imma r-riżultati huma sekondarji fil-verità.  Bħala auditors aktar huwa importanti l-mod kif wasalna hemmhekk, jekk imxejniex b’mod arganizzat, accountable u trasparenti.  Jekk isir hekk aħna nħarsu lejn dak l-aġir b’mod pożittiv.  Ir-riżultat huwa a big plus, però f’għajnejna huwa importanti ħafna li r-riżultat inksieb b’mod trasparenti, accountable u li ntużat il-good governance.

ONOR. KRISTY DEBONO:  Allura l-NAO jagħti aktar importanza li jiġu segwiti l-proċeduri to the last dot aktar milli forsi jkun hemm in-net gain li at the end of the gain se jgawdu minnu l-poplu?

IS-SUR KEITH MERCIECA:  Le, forsi ma kontx ċar.  Il-kontroll tas-swieq internazzjonali mhumiex assolutament f’idejn l-RMC u allura l-kontroll fuq l-end result tagħha mhuwiex 100%, jiġfieri m’għandhom l-ebda kontroll fuq jekk il-prezz huwiex se jogħla jew se jinżel jew il-fluctuation rigward foreign currency.  Allura aħna f’dak is-sens aħna nħarsu lejn il-proċess.  Ma jkunx sew li aħna nikkritikaw l-RMC jekk imxewx sew imma s-suq hu li hu u mexa kontra d-deċiżjoni tal-RMC.  Ma jkunx ġust fuq l-RMC hemmhekk u allura f’dak is-sens huwa sekondarju n-net result.  Jekk l-RMC mexa kif suppost, imma s-suq, li mhuwiex fil-kontroll tagħhom, mexa kontrihom...

ONOR. KRISTY DEBONO:  Imma fl-aħħar mill-aħħar, minkejja l-hiccups amminstrattivi li saru tul il-perjodu, huwa komendabbli li n-net gain kien daqshekk favorevoli.  It’s no mean feat!
IS-SUR KEITH MERCIECA:  Huwa tajjeb li spiċċaw f’net gain, però li tistabbilixxi causality bejn għax imxew b’dak il-mod, allura spiċċaw bil-plus, definitely ma nistgħux nagħmluha aħna.

IS-SUR CHARLES DEGUARA:  Jien naħseb li n-net gain jista’ jkun dovut kemm għal deċiżjonijiet li jittieħdu mill-Kumitat, u anke għal fatturi esterni tas-suq.  Din bħal meta jgħidu li kien hemm xi ħadd li kien ipejjep u xorta għex sa 80 sena.  Imma kieku ma kienx ipejjep forsi kien jgħix sa 100!  Ma tistax toqgħod sejjer hekk!  Bejn Lulju 2008 u Lulju 2009 il-prezz fis-suq naqas bin-nofs.  Tant kien hemm change drastika, li mhux mertu jew dimertu tad-deċiżjonijiet  ...

ONOR. KRISTY DEBONO:  U change kienet ukoll fil-munita.

IS-SUR CHARLES DEGUARA:  Ukoll, imma ma kenitx daqshekk qawwija; iċ-change fil-prezz taż-żejt kien daqshekk qawwi li f’sena waħda irdoppja.
THE CHAIRMAN:  Domanda żgħira.  Verament li l-prezz taż-żejt naqas bin-nofs, però ejjew nagħmlu kollox f’perspettiva għaliex kollox huwa relattiv.  Ma ninsewx li fl-2008 – dan joħroġ mir-rapport u huwa fatt fid-dominju pubbliku u m’aħniex qed nivvintaw ir-rota hawnhekk –  il-prezz taż-żejt miss il-$148, l-ogħla prezz li qatt kien hemm fl-aħħar 50 sena żguri.  Dan għamel spike minn kważi $70 għal $148, id-doppju.  Meta imbagħad allura naqas fl-2009, xorta waħda ma kienx fil-livelli li tgħidilhom baxxi, fejn il-$148 definittivament naqas, imma żgur li ma naħsibx li kien fost l-orħos li qatt kien fl-aħħar ħafna, ħafna u ħafna snin.

IS-SUR CHARLES DEGUARA:  Imma l-punt tas-Suq Mercieca huwa wieħed ċar: jekk niggwadanjawx jew nitilfux mill-hedging mhux dovut biss u esklussivament għad-deċiżjonijiet li jittieħdu fil-Kumitat.  Hemm fatturi esterni li minkejja d-deċiżjonijiet li tieħu...

THE CHAIRMAN:  Granted, però għall-grazzja tal-argument immaġina xenarju – tgħidlix li hawn m’aħniex nimmaġinaw – fejn minflok €19 miljun qligħ jew net gain, kien hemm €19 miljun telf.  Naħseb kieku mhux hekk konna nitkellmu, konna ngħidulhom: qed taraw minħabba fikom u minħabba t-traskuraġni tagħkom il-pajjiż x’sofra!

IS-SUR CHARLES DEGUARA:  Le, l-pożizzjoni tagħna kienet tkun l-istess waħda.  Mhux inti kemm igwadanjajt jew kemm tlift, aħna l-iżjed importanti huwa li l-proċedura hija waħda trasparenti, fejn hemm accountability u fejn in-nies tekniċi jerfgħu r-responsabilità tagħhom.

ONOR. KRISTY DEBONO:  Meta allura fir-rapport tgħidu li:

“NAO recognises the good practices employed by the RMC in shifting from collars to swaps  ...”

Dan mhux riżultat tal-international...

IS-SUR CHARLES DEGUARA:  Hemmhekk qiegħdin nirrikonoxxu l-progress li sar.

ONOR. KRISTY DEBONO:  Imma kienet sinifikanti wkoll għan-net gain tal-Enemalta?

IS-SUR CHARLES DEGUARA:  Dażgur li kienet, imma ma tistax tgħid to what extent.

ONOR. KRISTY DEBONO:  Imma kellha aspett sinifikanti wkoll.

IS-SUR CHARLES DEGUARA:  Iva, mingħajr dubju.

ONOR. BEPPE FENECH ADAMI:  Ħalli nkun daqsxejn aktar pożittiv.  Intom tagħmlu riferenza għall-proposta li l-laqgħat, it-telefonati jkunu recorded.  Din hija prassi li teżisti?  Li ngħidu li t-telefonati jkunu rrekordjati, does it happen anywhere?

IS-SUR CHARLES DEGUARA:  Kumbinazzjoni fil-break kont qed nara xi media reports u xi ħadd li dan iż-żmien anke jekk iċċempel entità biex tirrapporta t-telefon bil-ħsara jew tagħmel transaction f’xi bank kummerċjali jirrekordjawk, jiġifieri l-verità hija li l-advise li aħna għandna mill-konsulenti tagħna, mhux biss fis-settur taż-żejt imma in ġenerali, huwa li hija practice li telefonati jiġu rrekordjati għal ħafna raġunijiet.  

ONOR. BEPPE FENECH ADAMI:  U allura tirrikmandaw li din il-prassi tidħol f’dan il-qasam jew fi kwalunkwe...?
IS-SUR ANTHONY C.  MIFSUD:  F’dan il-qasam.

IS-SUR CHARLES DEGUARA:  Dejjem ngħid that there’s a cost to everything, jiġifieri jekk aħna l-pajjiż nixtiequ trasparenza aktar qawwija, u naħseb li l-PAC jixtieqha din it-trasparenza iktar qawwija, there’s a cost.

ONOR. BEPPE FENECH ADAMI:  Allura intom tirrikkmandaw din il-prassi pereżempju lid-Direttur tal-Kuntratti li jkun qed jinnegozja...?

IS-SUR ANTHONY C. MIFSUD:  Hemmhekk l-affarijiet isiru...  Veru li llum għandna etendering imma hemmhekk għandek hard copy u korrispondenza, filwaqt li dawn jiddeċiedu over the phone u toqgħod b’dik id-deċiżjoni.

IS-SUR CHARLES DEGUARA:  Xtaqt inżid xi ħaġa għax naħseb li hija mportanti ħafna. Meta aħna għamilna din ir-rakkmandazzjoni aħna rrikkmandajna li dawn id-dealings jkunu recorded imma aħna m’aħniex qed ngħidu li dawn ir-recordings għandhom ikunu  pubbliċi għal kulħadd.  Aħna qed ngħidu li dawn ir-recordings għandhom ikunu hemmhekk b’mod kunfidenzjali għax jista’ jkun hemm issues ta’ prezzijiet, ta’ market conditions eċċ, u meta l-awdituri, kemm interni kif ukoll esterni jridu jagħmlu audit tas-sistema kif għamilna aħna, dawn ir-recordings jiffaċilitaw ħafna l-ħajja tagħhom.  Jien m’iniex qed ngħid li dawn ir-recordings tibda xxandarhom fuq il-PBS!  Far from it!  Jien qed ngħid ikunu qegħdin available, kif qal l-Awditur Ġenerali, biss for audit purposes.

ONOR. BEPPE FENECH ADAMI:  Però din il-proposti l-Enemalta...

IS-SUR CHARLES DEGUARA:  Qegħdin jikkunsidrawha.

ONOR. BEPPE FENECH ADAMI:  Inti għedtli li l-Enemalta ma qablitx magħha.

IS-SUR CHARLES  DEGUARA:  Ma qablitx magħha imma qegħdin jikkunsidrawha.

IS-SUR ANTHONY C. MIFSUD:  Fl-exit meeting ma qablux magħha. 

ONOR. BEPPE FENECH ADAMI:  U minn dak inhar ‘il hawn sar xi...?

IS-SUR ANTHONY C. MIFSUD:  Nafu li hemm kumitat li qed jara r-rakkmandazzjonijiet tagħna, però l-advice minn esperti internazzjonali huwa li this is the trade practice.

THE CHAIRMAN:  Imma min hu kontra?  Iċ-Chairman tal-Enemalta?  Is-CEO? Il-Ministru?

IS-SUR ANTHONY C. MIFSUD:  Aħna kellimna lis-CFO fuq dan ir-rigward.

THE CHAIRMAN:  Li huwa?

IS-SUR ANTHONY C. MIFSUD:  Antoine Galea.

THE CHAIRMAN:  U meta tkellem dan is-CFO inti fhimt li qed jieħu deċiżjoni waħdu jew wara li tkellem maċ-Chairman preżenti?

IS-SUR ANTHONY C. MIFSUD:  Jien ma nafx jekk laħaqx tkellem imma peress li dawn it-telefonati jagħmilhom hu, iħossu skomdu li biex ngħidu hekk forsi jkun qed jibblaffja u jiġi rrekordjat.  Qisu jkun qed jigdeb, però għall-ġid tal-Korporazzjoni.

ONOR. BEPPE FENECH ADAMI:  F’paġna 19 paragarafu 38 donnu qed jingħata ċertifikat lill-Enemalta għax qed jgħid li there are no concerns f’dak li għandu x’jaqsam ma’ ħlasijiet lill-Enemalta u li:

“This aspect of the fuel procurement process is, in NAO’s opinion, well managed and emerges as one of the most positive elements of this audit review.”.

Ngħid sew li qegħdin tgħidu li fejn jidħlu ħlasijiet sibu kollox accounted for?  Dan il-paragrafu qed jgħid ukoll li kien hemm full reconciliation.  Jiġifieri kemm inxtara tħallas u sibtu. 

IS-SUR CHARLES DEGUARA:  Bil-prezz li jkun sar ftehim fuqu.

ONOR. BEPPE FENECH ADAMI: Jiġifieri m’hemm imkien li l-Enemalta  dan il-proċess f’dan il-perjodu ma rriżultalha li jew inxtara fuel iktar jew inqas milli effettivament ġie accounted for, li tħallas xi fuel iktar jew inqas milli kien hemm ordnat u li l-fuel ma tħallasx bi prezz li kien stabbilit.  Dan kien kollox in order.  Qegħdin naqblu?

IS-SUR KEITH MERCIECA:  Naqbel perfettament u nżid klawsola oħra però fil-kuntest tas-sample magħżul f’dan l-istudju, ma rajniex il-popolazzjoni kollha imma rajna biss sample.

ONOR. BEPPE FENECH ADAMI:   Jiġifieri intom għamiltu sample u meta għamiltu sample sibtu li dak li ġie ordnat wasal, dak li ġie ordnat inxtara bil-prezz miftiehem, dak li ġie ordnat tħallas bil-prezz miftiehem u m’hemmx żejt unaccounted for.   

IS-SUR KEITH MERCIECA:  Nikkonferma.

ONOR. BEPPE FENECH ADAMI:  U allura dan huwa good practice.   

THE CHAIRMAN:  Ħalli nerġa’ ftit lura għal din tat-telefonati għax filwaqt li qed nirrifletti fuq it-tweġiba mhijiex qed tagħmilli sens u se ngħid għaliex.   Intom għedtu li s-CFO qal li ma jħossux komdu jagħmel dan it-tip ta’ negozjar, dan it-tip ta’ bluff.  Jien fhimt, u naħseb li lkoll kemm aħna fhimna, li dawn in-negozjati permezz tat-telefon isiru mill-FPC li ċ-Chairman tiegħu huwa ċ-Chairman tal-Enemalta.  Allura ma nistax nifhem kif is-CFO qed jgħid li ma jħossux komdu jagħmilha meta dawn in-negozjati bit-telefon jagħmilhom iċ-Chairman tal-Enemalta, qua Chairman tal-FPC.

IS-SUR CHARLES DEGUARA:  Il-biċċa xogħol hija din.  Is-CFO għandu concern li jekk dawn it-telefonati jkunu rrekordjati l-persuna...

THE CHAIRMAN:  Jien ħadt l-impressjoni li jagħmilhom hu t-telefonati meta fil-fatt mhux hu jagħmilhom imma ċ-Chairman tal-FPC jew l-FPC in ġenerali.   

IS-SUR CHARLES DEGUARA:  Hemm din il-concern li bniedem ma jħossux daqshekk mija fil-mija komdu biex forsi jagħmel xi pressjoni fuq is-supplier biex ibaxxi l-prezz tiegħu.   Jekk jien ngħid “hemm tnejn, ta’ “dak” huwa $20 u tiegħek $24, inti komdu ġġibha $20?”.  Jiġifieri hemm din il-concern, u b’xi mod bħala uffiċċju nifhmuha, imma aħna t-trasparenza tant hija importanti speċjalment meta wieħed iqis li l-ammont involut huwa €500 miljun, jiġifieri it’s no joke.   Iva aħna nifhmu li jista’ jkun hemm xi cost għar-rakkmandazzjoni tagħna, imma aħna nħossu li t-trasparenza u l-accountability huma mportanti ħafna.

THE CHAIRMAN:  Granted u mhux se nikkontesta dak il-punt, però jibqa’ l-fatt li bħala stat ta’ fatt huwa l-FPC li jagħmel in-negozjati permezz tat-telefon u mhux s-CFO waħdu.

IS-SUR CHARLES DEGUARA:  Eżatt.

ONOR. JUSTYNE CARUANA:  It-telefonati jkunu conference calls jew one to one.   

IS-SUR KEITH MERCIECA: Conference calls ikunu.

THE CHAIRMAN:  Il-good practice examples li semmejtu fuq ....

IS-SUR CHARLES DEGUARA:  Ippermettili.  Kif qal l-Awditur Ġenerali, dan kien suġġett li domna niddiskutuh anke mal-Enemalta.  Jeżisti concern u ta’ min wieħed jgħidu.    Ejjew ngħidu li kont qed ninnegozja dak il-ħin u ġibt prezz ta’ €95, hemm concern mill-kumitat stess li għada pitgħada ma jiġix xi ħadd u jistaqsini għalfejn ġibtu €95 meta stajt inġibu €90.   Jiġifieri din ukoll hija concern li għada pitgħada jista’ jsir pressjoni fuq min qed jagħmel dan it-task.  Aħna nifhmu li dan huwa assignment ta’ responsabilità qawwija għax hemm implikazzjonijiet serjissimi.   

IS-SUR ANTHONY C. MIFSUD: Hemm ukoll is-sitwazzjoni ta’ personal responsability; jekk il-korporazzjoni titlef il-flus, huwiex responsabbli dak l-individwu li nnegozja.

THE CHAIRMAN:  Grazzi ħafna, Sur Mifsud.   F’paragrafu 4.6.14 f’paġna 289 hemm good practice examples fuq l-RMC u tidħlu f’ċertu dettall.  Jien qed nifhem sew li dawn l-eżempji ta’ good practice in terms of the overall internal cordination bdew minn 2010?

IS-SUR KEITH MERCIECA:  Nikkonferma.

THE CHAIRMAN:  Ejja mmorru ftit għal paragrafu 4.6.19 f’paġna 291 dwar il-good practice dwar il-forex.   Tikkonfermah?

IS-SUR KEITH MERCIECA:  Nikkonfermawh.   

IS-SUR CHARLES DEGUARA:  Dan aħna ktibnih!

THE CHAIRMAN:   F’paragrafu 20 intom tfaħħru l-istandard operating procedures (SOPs) li ġew ippubblikati f’Ottubru l-2011.  Jiġifieri dawn ġew ippubblikati tista’ tgħid qabel ma beda l-audit.    

IS-SUR KEITH MERCIECA:  Dak iż-żmien/

THE CHAIRMAN:  F’paragrafu 48 tfaħħru l-good record-keeping regarding the vessel files. Jekk fhimt sew intom eżaminajtu 61 vessel file.  X’inhu vessel file?  U x’inhu dan il-good record-keeping li across the board fir-rapport tagħkom tfaħħru?

IS-SUR KEITH MERCIECA:  Essenzjalment tender ikun maqsum f’numru ta’ vessel files.  Pereżempju jinxtara 100,000 metric tonnes (MT) u dan jinqasam f’lot ta’ 25,000 MT each.   Each lot is a vessel file, jiġifieri kull vapur huwa vessel file.

THE CHAIRMAN:  U f’dak ir-rigward across the board sibtu good record-keeping u complete.

IS-SUR KEITH MERCIECA: Id-dokumentazzjoni kollha neċessarja biex wieħed jirrikonċilja l-vapur li wasal u d-dettalji kollha max-shipment kienu preżenti fil-file u miżmuma f’kundizzjoni tajba.

THE CHAIRMAN:  F’paragrafu 99 għaliex ħassejtu li kellkom tfaħħru l-RMC għal notable improvement li beda fl-2010?

IS-SUR CHARLES DEGUARA:  Għax aħna fair.

THE CHAIRMAN:   Ħalli nikkoreġi ruħi, m’għandix dubju li intom fair.  Li ridt ngħid huwa x’wassal biex għaddejtu dik ir-rimarka.

IS-SUR KEITH MERCIECA:  Il-kuntest tar-rimarka tagħna huwa mibni fuq is-snin ta’ qabel.  Fl-2008/2009 innutajna ċerti nuqqasijiet f’dak li għandu x’jaqsam ma’ koordinament intern.  Kif semmejt qabel kien hemm istanzi meta persuna waħdu ħa deċiżjonijiet mingħajr ma jinvolvi l-kumitat kollu, forsi jinforma biss liċ-Chairman u aħna ħassejna li la hemm kumitat, il-kumitat kollu għandu jiġi nfurmat la l-kumitat kollu huwa responsabbli għad-deċiżjoni.

THE CHAIRMAN:  Dan donnu kien hemm progress, intom tużaw il-frażi “stage based” li tista’ tgħid beda mill-2009 and you repeat this quite often.

IS-SUR KEITH MERCIECA:   Hemmhekk qed issir riferenza għall-FPC.  Iva, hemmhekk huwa aktar pronounced l-improvement.

THE CHAIRMAN:  Rigward l-attendenza.  F’paragrafu 4.1.8 tirrimarkaw fuq l-attendenza li kienet regolari u pożittiva tal-membri prattikament kollha.   Dan mill-2008?

IS-SUR KEITH MERCIECA:  Jidhirli li mill-2008.    

THE CHAIRMAN:  F’paragrafu 4.2.28 tfaħħru lill-RMC għall-fatt li hemm proper email thread, u dan donnu mill-2010.   Jiġifieri ma kienx hemm dak in-nuqqas assolut ta’ record-keeping kif jiena fhimt għall-bidu.   Meta inti tgħid kien hemm a proper email thread, to be fair with you, fejn ma sibtux għedtu li ma kienx hemm email thread, però f’dan il-każ l-RMC intom ħassejtu li it stood out u li kellhom issemmuha u d-decision taking kien komplut.    

IS-SUR KEITH MERCIECA:  Kien hemm istanzi fejn kein hemm proper record-keeping u dawk l-istanzi aħna faħħarnihom għax deherilna li kellna nfakkruhom, u kien hemm istanzi fejn ma kienx hemm u semmejnihom ukoll.
THE CHAIRMAN:  Dan qabel ma beda r-rapport għax 2010 huwa qabel.

IS-SUR KEITH MERCIECA:  Hekk hu.

ONOR. BEPPE FENECH ADAMI:  Ħalli nerġa’ lura għall-famuża email.  L-email tat struzzjonijiet biex ma jixtrux ogħla minn ċertu prezz.   Naqblu?

IS-SUR KEITH MERCIECA:  Id-direzzjoni kienet li jiddefendu t-tariffa.

ONOR. BEPPE FENECH ADAMI:  U biex jiddefendu t-tariffa qalulhom biex ma jixtrux ogħla minn ċertu prezz.  Allura nkun korrett jekk ngħid li dik l-instruction qatt ma setgħet twassal għal xi telf ikbar kieku ma ngħatatx.  Kieku jiena noħroġ fl-aħbarijiet tat-8:00 p.m u ngħid li minħabba li tajt struzzjonijiet biex nixtru bl-iktar prezz għoli li nista’ nagħti, $81.80, ifisser li huma setgħu jixtru irħas mhux ogħla.  

IS-SUR KEITH MERCIECA:  Imma strictly speaking l-implikazzjoni negattiva hija li jekk il-prezz taż-żejt huwa $100 per barrel u allura huwa above the $81.80 u m’għandhomx għalfejn jagħmlu hedging, imma l-market forecasts qed jindikaw li se jogħla $140 per barrel in the coming months għall-argument –  qed nivvinta scenario ipotetiku – hemmhekk qisu l-Enemalta mhijiex qed tikkapitalizza fuq sitwazzjoni li taħseb li se tipprofitta minnha għax minn $100 għal $140 hemm gwadann xi jsir imma għandha jdejha marbutin li jagħlqu biss lejn $81.80.  Issa $81.80 hija a false target għax minn $100 għal $140 l-Enemalta xorta se tkun minn fuq.  That’s the downside.

ONOR. BEPPE FENECH ADAMI:  Imma se mai they would have bought it at a lesser price not at a higher price, jiġifieri l-instructions kienu biex jixtru b’irħas.   Allura x-xiri b’ogħla kien iġib loss ikbar.  Mhux hekk?   

IS-SUR KEITH MERCIECA:  Hekk hu.

ONOR. BEPPE FENECH ADAMI:  Allura bil-loġika ma seta’ qatt ikun hemm il-konsegwenza li jekk jien nimxi mal-linja tal-Ministru se nbati iktar milli jekk ma nimxix.   

S-SUR KEITH MERCIECA:  L-unika downside hi li l-Enemalta setgħu ma kkapitalizzawx fuq istanzi meta s-suq kien favorevoli għalihom.   Dak biss.   Jista’ jkun li l-Enemalta spiċċaw jixtru bil-$140 per barrel għax ma ħħeġġjawx bil-$100.   

ONOR. BEPPE FENECH ADAMI:   Allura jekk nagħmillek l-istatement “minħabba l-Ministru ntilfu €3 miljun” inkun korrett jew ?

IS-SUR KEITH MERCIECA:  Kif semmejt qabel qed timplika causality fejn diffiċli tgħid....
ONOR. BEPPE FENECH ADAMI:  Jiġifieri statement li tgħid “minħabba l-intervent tal-Ministru ntilfu €3 miljun” huwa korrett jew skorrett?  Din hija l-mistoqsija tiegħi.

IS-SUR CHARLES DEGUARA: Tista’ tkun korretta u tista’ tkun skoretta.   

IS-SUR KEITH MERCIECA:  Ma naħsibx li hija korretta mija fil-mija għax jista’ jkun....
ONOR. BEPPE FENECH ADAMI:   Ġiet stabbilita?  Tista’ tgħidilna li stabilixxejt li konsegwenza ta’ dan l-allegat intervent tal-Ministru, l-Enemalta tilfet €3 miljun.  Tista’ tasal għal dan?

IS-SUR KEITH MERCIECA:  Dan il-punt qatt ma għamilnih fir-rapport u ma għamilnihx mhux għax ma ġitniex f’moħħna imma għax ma tistax tagħmlu.

ONOR. BEPPE FENECH ADAMI:  Jiġifieri fir-rapport m’għamiltuhx dan l-istatement?

IS-SUR KEITH MERCIECA: Le.

ONOR. BEPPE FENECH ADAMI:  F’xi mument illum għamiltuh hawnhekk dan l-istatement?

IS-SUR KEITH MERCIECA:  Le.

THE CHAIRMAN:  L-Onor. Kristy Debono.

ONOR. KRISTY DEBONO:  Xtaqt nagħmel punt ta’ kjarifika biex inkompli wkoll mal-Onor. Fenech Adami.  Konna tkellimna ftit ilu li n-net gain mhijiex dipendenti kompletament mill-performance tal-kumitat u hemmhekk naqbel miegħek.  Naqbel miegħek ukoll li m’hemm l-ebda formula li tiggarantixxi n-net gain fejn jidħol hedging u kwalunkwe strument finanzjarju.   Iżda f’paragrafu 4.7.29 issemmu “setting aside specific periods where substantial loses were incurred”.   Jiġifieri hemmhekk qegħdin teskludu fejn sar it-telf.   Imbagħad tkomplu tgħidu li:

“NAO commends the positive performance registered by Enemalta with respect to crude oil and forex hedging undertaken throughout the period under review,”.    
Jiġifieri la qed terġħu tgħidu li qed teskludu l-perjodu fejn sar loss, by default qegħdin tindikaw li la kien hemm net gain huwa grazzi wkoll għall-good performance.   Issemma wkoll b’mod speċifiku x-shift minn swaps to collars, allura din kienet ibbażata fuq direzzjoni ministerjali jew le?   Tikkonferma?
IS-SUR KEITH MERCIECA:  Is-sens ta’ paragrafu 4.7.29 jintilef jekk taqra l-ewwel sentenza biss, il-kuntest huwa l-paragrafu kollu.  Il-punt prinċipali fil-fatt isir fl-aħħar sentenza li allavolja għamlu net gain aħna ħassejna li setgħu marru aħjar kieku forsi rranġaw xi ftit affarjiet ‘l hemm u ‘l hawn.   

ONOR. KRISTY DEBONO:  Imma mhux kieku ma kienx hemm ix-shift minn swaps għal collars, jiġifieri mhijiex riżultat tad-direzzjoni ministerjali.

IS-SUR KEITH MERCIECA:  Hawnhekk ma dħalniex fuq dan.

ONOR. KRISTY DEBONO:  Bla dubju, imma fejn tidħol id-direzzjoni ministerjali dik ukoll tat riżultat pożittiv.  Hija konferma jew le?

IS-SUR KEITH MERCIECA:  Ma naqbilx miegħek għall-istess raġuni li tajt lill-Onor. Fenech Adami.  Biex tistabilixxi causality ma’ fattur wieħed biss, you’re over simplyfing things, ma tistax tgħid li minħabba l-Ministru morna tajjeb jew minħabba l-Ministru morna ħażin.    

ONOR. KRISTY DEBONO:  Imma kien hemm fattur pożittiv ukoll.

IS-SUR KEITH MERCIECA:  Le, ma tistax tgħid hekk.  Ma tistax tistabbilixxi causality.  Jista’ jkun li kellha xi influwenza imma aħna m’aħniex f’pożizzjoni li ngħidu li kellha jew li ma kellhiex.   Li nafu hu li l-Enemalta marru tajjeb u nafu fejn marru tajjeb, però li taqbad istanza partikolari....

ONOR. KRISTY DEBONO:  Ir-rapport jindika ċar, ix-shift pożittiva minn swap għal collar li tindika wkoll fl-email ministerjali.  Mela allura l-email wasslet għad-direzzjoni li ħa l-RMC li mbagħad b’mod average ħalliet net gain.   Hemm konsegwenza għaliha, le?   

IS-SUR KEITH MERCIECA:  Jista’ jkun li huwa fattur u jista’ jkun li l-affarijiet ġew b’kumbinazzjoni; setgħu ġew ħafna aħjar u setgħu ġew ħafna agħar.   

ONOR. BEPPE FENECH ADAMI:  Però altru tgħid li per konsegwenza ta’ din l-allegata interferenza tal-Ministru kien hemm telf ta’ €3 miljun, u altru tgħid li jista’ jkun li d-deċiżjoni tal-Ministru fattwalment ħalliet profitt, għax hekk ġara fl-2010.

IS-SUR CHARLES DEGUARA:  Jien naħseb li l-ebda statement ma tista’ tissontanzjah għax m’għandekx evidenza.

ONOR. BEPPE FENECH ADAMI:  Iva u proprju dan hu l-punt.  Ma tistax torbot loss ta’ €3 miljun mad-deċiżjoni tal-Ministru għal żewġ affarijiet, waħda li mhux vera li kien hemm loss ta’ €3 miljun u t-tieni għax mhuwiex l-uniku fattur li jiddetermina l-prezz.

THE CHAIRMAN:  Nieħdok għal paġna 283 fl-aħħar paragrafu fejn again qed jitkellem fuq overall kienx hemm loss jew overall kienx hemm gain fl-attività tal-hedging u jien se nieħu ż-żewġ naħat tal-munita ħalli nkun ġust ma’ dak li qegħdin tgħidu.   

“The overall loss registered as a result of hedging activity undertaken by the Corporation in this year alone stood at approximately €48 million. Although a loss was again registered in 2010, its extent was mitigated when comparisons are drawn with the preceding year, with a net outlay settlement of approximately €3.2 million. Finally, NAO positively notes the substantial gains registered by the Corporation in 2011, with final annual settlement calculated at approximately €53.6 million.”.   

Il-frażi “final annual settlement” jfisser, b’lingwaġġ li nifhem jien, a net gain?

IS-SUR KEITH MERCIECA:  Forsi l-iktar term li qisu tiddefenixxi s-sitwazzjoni hija “costs not incurred”, jiġifieri l-Enemalta kieku kellha tħallas €50 miljun iktar, però permezz tal-hedging naqset dawk il-costs, iffrankathom.

THE CHAIRMAN:  Jiġifieri altru milli tilfet €3 miljun!

IS-SUR KEITH MERCIECA:  Fil-kaz tal-€50 miljun hekk hu.

ONOR. OWEN BONNICI:  Mr Chairman, għaddew il-35 minuta u naħseb li rridu nirregolaw ftit ruħna.  

THE CHAIRMAN:  To be fair ġieli ħadtu 35 u 40 minuta u m’għedt xejn.   L-ewwel sentenza tal-paragrafu 4.5.45 fejn hemm:  

“In contrast to the above, forex hedging yielded positive results between 2008 and 2010, amounting to an approximate total of €26.7 million, while a loss of approximately €8.1 million was registered in 2011.”.

Jiġifieri, again net huwa pożittiv, kważi €18 miljun net u fuqhom.
IS-SUR KEITH MERCIECA:  Hekk hu, nikkonferma.

THE CHAIRMAN:  Ħalli nieqfu hawnhekk għal ftit anke ħalli niddiskuti mal-kumplament tal-Membri where do we go from here bħala ħin u bħala seduti.    Nixtieq li nieqfu mil-live streaming ħalli nitkellmu bejnietna u nitlob lil kulħadd jirtira mill-Kamra ħalli nagħmlu din il-konsulta bejnietna.

Il-Kumitat kien qed jiltaqa’ in camera.

THE CHAIRMAN:  Lestejna s-seduta tal-lum u se nkomplu l-Erbgħa filgħodu.  Minħabba li hemm xi xhieda mħarrkin għall-Erbgħa filgħodu, ovvjament issa jiġu nfurmati min-naħa tal-Parlament li mhumiex mistennija jiġu l-Erbgħa ħalli l-Erbgħa filgħodu, Sur Awditur, inkomplu bid-dispożizzjoni min-naħa tal-uffiċċju tiegħek għax   jidher li hawn bżonn iktar ħin.  Mela l-Erbgħa filgħodu hawn qbil li mid-9:00 a.m sas-1:00 p.m. se jkollna seduta oħra mal-uffiċċju tal-Awditur Ġenerali.  Nagħmlu mezz li nikkonkludu l-Erbgħa, però ma nista’ norbot lil ħadd.   

Qabel naġġorna, l-Clerk qed tinfurmani li l-NAO ippreżenta lil dan l-Kumitat risposti għad-domandi li saru minn Membri tal-Kumitat dalgħodu u hemm xi risposti oħra li se tagħtuhomlna issa.

Is-Sur Mercieca.

IS-SUR KEITH MERCIECA: Jekk niftakar sew l-Onor. Caruana staqsietna kemm damu l-Enemalta biex tawna r-risposti.   Aħna għamilna analisi fuq fuq ta’ diversi emails li kellna – ma rajnix il-korrispondenza kollha li kellna mal-Enemalta għax hija korrispondenza vasta ħafna – u nistgħu ngħidu li fejn kellna mistoqsijiet ta’ kjarifikazzjoni, ġeneralment tawna risposta dakinhar stess jew l-għada l-aktar, u fejn kien hemm Minuti sħaħ li bgħattnilhom, within a week on average l-Enemalta ġew lura.    

Kien hemm ukoll mistoqsija dwar id-data ta’ meta kien ġie ppreżentat ir-rapport lill-Enemalta finalment għall-kummenti tagħhom.   Ir-rapport ġie ppreżentat lill-Enemalta fid-19 ta’ Ġunju 2013 u l-Enemalta ġew lura bir-risposta tagħhom fit-3 ta’ Lulju 2013.  

Domanda oħra kienet dwar x’kienet il-feedback tal-Enemalta.  Dwar dan qed nippreżentawlkom dokument bl-informazzjoni kollha.

Għar-rigward tal-mistoqsija li għamel l-Onor. Fenech Adami dwar liema rapporti kienu nvoluti fihom l-impjegati tal-NAO waqt li kien għaddej dan ir-rapport nagħtukom risposta nhar l-Erbgħa.

Għad-domanda dwar liema huma l-ismijiet tal-banek li hemm riferenza għalihom f’paġna 49 tar-rapport irrid ngħid li l-problema f’dan il-każ hija li dik ir-riferenza tikkorrispondi ma’ titjib li sar mill-Enemalta fl-2012.  Issa fl-2012 strictly speaking huwa outside audit scope, però aħna ħassejna li biex inkunu fair mal-Enemalta, fejn rajna titjib, nippreżentaw dak it-titjib.   Jiġifieri informazzjoni fuq it-transazzjonijiet ma’ min saru l-banek allura by implication min kienu l-konsulenti li jirrappreżentaw dawk il-banek m’għandix.   Forsi tistgħu tistaqsu lis-CFO tal-Enemalta meta jkun hawnhekk.

IS-SUR ANTHONY C. MIFSUD:  Aħna nippreferu li l-Kumitat jistaqsi lill-Enemalta, għax din hija informazzjoni kummerċjali ħafna u jkunu marbutin b’ċerti restrictions.

Fis-7:09 p.m. il-Kumtiat aġġorna.

